
КИРИШ
    Битирув малакавий иши  мавзусининг  долзарблиги. Иқтисодиётни модеринизациялаш босқичида мамлакатимиздаги банк тизимининг ўрни катта. Чунки, тижорат банклари кредит операциялари банк даромадларининг асосий қисмини ташкил қилади. Бозор иқтисодиёти шароитида тадбиркорлик фаолиятини ривожлантириш, ишлаб чиқаришни кенгайтириш, хизмат кўрсатишни янада такомиллаштириш ва ишларни бажаришда банк-кредит тизимининг роли каттадир. Бозор муносабатларини ривожлантиришда  молия, банк-кредит тизимлари билан боғлиқ масалаларга эътибор қаратиш, банк-кредит тизимини ривожлантириш ҳамда банк-кредит қонунчилигини ислоҳ этиб бориш зарур.

   Барчага маълумки, республикамизда амалга оширилаётган  ислоҳотларнинг  асосий  пировард  мақсади  мамлакат  иқтисодиётида  бозор муносабатлари тамойилларини тўлиқ қарор топтиришдан иборат. Бозор иқтисодиётига ўтишнинг асосий тамойилларидан бири сифатида эса қонун устуворлиги тамойили тан олинган. Шу сабабдан мустақиллик йилларида республикамиз банкларида амалга оширилаётган ислоҳотларни жадаллигини таъминлаш мақсадида банк-кредит соҳасида етарлича қонунчилик базаси яратилди.
Банкларимиз фаолияти халқаро банк ҳамжамияти ва рейтинг компаниялари томонидан  эътироф  этилмоқда.  Шунингдек, тижорат  банкларининг кредит сиёсатини тўғри юритилиши, банк   ва  мижоз ўртасидаги  кредитга оид муносабатларда қонун бузилишига йўл қўймаслик , банклар томонидан ажратилган кредитларнинг мижозлар томонидан ўз вақтида қайтарилишида кредит соҳасига доир қонунчиликка баъзи янгиликларни киритиш муҳим аҳамиятга эга ҳисобланади.



2015 йилда банк тизимида амалга оширилган тадбирлар Ўзбекис​тон Республикаси Президентининг 2010 йил 26 ноябрдаги «2011 – 2015 йилларда республика молия-банк тизимини янада ислоҳ қилиш ва барқарорлигини ошириш ҳамда юқори халқаро рейтинг кўрсаткичларига эришишнинг устувор йўналишлари тўғрисида»ги ПҚ-1438-сонли ва 2015 йил 6 майдаги «Тижорат банкларининг молиявий барқарорлигини янада ошириш ва уларнинг ресурс базасини ривожлантириш чора-тадбирлари тўғрисида»ги ПҚ-2344-сонли Қарорлари ҳамда Ўзбекистон Республикаси Президенти Ислом Каримовнинг мамлакатни 2014 йилда ижтимоий-иқтисодий ривожлантириш якунлари ва 2015 йилга мўлжалланган иқтисодий дастурнинг энг муҳим устувор йўналишларига бағишланган Вазирлар Маҳкамасининг мажлисидаги дастурий маърузасида белгилаб берилган устувор вазифаларнинг ижросига қаратилди.



Иқдисодиётни модернизациялаш босқичида республикамиз тижорат банкларининг кредитлаш амалиётидаги айрим муаммоларнинг мавжудлиги кўзга ташланмоқда. Хусусан, мамлакатимиз банк тизимида кредитлаш шаклларидан тўлақонли тарзда фойдаланилмаётганлиги, мижозларнинг кредитга лаёқатлилиги баҳолаш тизимида сезиларли камчиликларнинг мавжудлиги тижорат банклари кредит сиёсатини тадқиқ қилишни, кредит сиёсати асосида кредитлаш жараёнини олиб бориш асосларини ўрганиш, кредит риски ва уни бошқариш, кредитлаш жараёнидаги бошқа мавжуд камчиликларни аниқлаш хамда уларни бартараф қилиш йўлларини амалда қўллаган холда банклар томонидан бериладиган кредитларнинг самарадорлигини оширишни кўзда тутади. Ушбу ҳолатлар танланган мавзунинг долзарб эканлигидан далолат беради. 


Муаммонинг  ўрганилганлик  даражаси. Кредит тушунчаси, тижорат  банклари томонидан банк кредити бериш, кредит операциялари ва уларнинг самарадорлик кўрсаткичлари  хорижлик назариячилар В.А.Mocквин,            С. Питер Роуз, М.  Пессель,  И.  Левчук ва бошқалар ўзларининг ишларида кўриб чиққанлар.









Тижорат банклари томонидан банк кредити бериш, кредит  операциялари  ва  уларнинг  самарадорлик  кўрсаткичлари ҳамда кредит муносабатларининг ривожланишини  ўрганишда  МДҲнинг  етук  иқтисодчи  олимларидан  Л.В.Миловская,  Г.А.Тосунян, В.Е.Черкасов, З.Г Ширинская ва бошқаларнинг ишлари муҳим аҳамият касб этади. Ушбу масалада, ўзбек  иқтисодчи  олимлари  ва  амалиётчиларидан М. Йўлдошев, Й. Турсунов, Б.Бердияров, А. У.Тухтабаевлар
, Досчанов ва  бошқалар  Ўзбекистон  Республикасида иқтисодиётнинг  эркинлашуви  шароитида  банк  кредит  операциялари, тижорат банклари томонидан банк кредити бериш, кредит  операциялари  ва  уларнинг  самарадорлик кўрсаткичларига оид фикр мулоҳазалари малакавий битирув иши  мавзусига  оид  изланишларнинг  олиб  борилишида  ўз ҳиссасини қўшган.







Битирув малакавий ишининг мақсади. Битирув малакавий   ишининг  мақсади  сифатида республикамизнинг тижорат банкларида кредит операцияларини ҳуқуқий тартибга солиш масалаларини таҳлил этиш, банк кредитининг турлари ва моҳияти ҳамда кредит портфели, банк кредити билан боғлиқ муаммоларни аниқлаш ва уларни ҳал қилиш юзасидан  илмий-назарий  ва  амалий  таклифларни  ишлаб  чиқишдан  иборатдир.

      
Битирув малакавий ишининг вазифалари. Ишнинг  мақсадидан  келиб  чиққан ҳолда  битирув малакавий ишида  қуйидаги вазифалар белгиланган:

· Кредит муносабатларининг  мазмуни ва уни ташкил қилишнинг ҳуқуқий жиҳатлари. 

· Банк  кредити ва уни тартибга солувчи норматив ҳуқуқий ҳужжатларни ўрганиш;

· Тижорат банклари томонидан  кредит сиёсатини амалга оширишига доир талаблар билан танишиш;

· Тижорат банклари томонидан бериладиган кредитларни турли асосларга кўра таснифлаш;

· Тижорат банклари томонидан  кредит сиёсатини амалга оширишига доир талабларни ўрганиш;





· Кредит портфелини хуқуқий асосларини ўрганиш; 
· Тижорат банклари кредит амалиётини таҳлил килиш; 
· Кредит портфели сифатини яхшилаш бўйича таклифлар ишлаб чикиш;
· Миллий ва хорижий тажрибани ўрганган ҳолда ўзаро қиёслаш; 
Республикамизда банк кредитини ҳуқуқий тартибга солиш муаммолари  ва банк кредитини такомиллаштириш масалаларини ўрганган ҳолда, Ўзбекистон Республикасида банк кредити соҳасидаги қонунчиликни такомиллаштиришга оид таклиф ва тавсиялар ишлаб чиқишдан иборат.


Битирув малакавий ишининг объектини Ўзбекистон Республикасининг тижорат банклари томонидан банк кредитини беришда вужудга келадиган ҳуқуқий муносабатлар ташкил этади.





Битирув малакавий  ишининг  предметини  республикамиз тижорат   банкларининг кредит  муносабатларини амалга ошириши  ва банк кредитини ҳуқуқий жиҳатдан ўрганиш ҳамда уни такомиллаштиришни ёритиш ташкил этади.













Битирув малакавий ишининг  методологик  асослари  бўлиб, Ўзбекистон Республикасининг Конституцияси,  Ўзбекистон Республикаси Олий Мажлис томонидан  қабул қилинган қонунлар, Ўзбекистон  Республикаси Президенти  И.А.Каримов асарларида илгари сурилган иқтисодиётни ислоҳ қилиш ва эркинлаштириш  бўйича назарий қарашлар ва Президент фармонлари, Ўзбекистон Республикаси Вазирлар Маҳкамасининг қарорлари ҳамда Ўзбекистон Республикаси  Марказий банкининг меъёрий-хуқуқий ҳужжатлари, хорижлик ва Ўзбекистонлик иқтисодчи олимларнинг ушбу соҳага оид илмий услубий ёндашувлари, амалий тажриба ва хулосалари ҳисобланади.

Битирув  малакавий  ишининг  янгилиги.
· Республикамизда тижорат банклари томонидан кредит бериш соҳасидаги қонунчиликни такомиллаштириш бўйича илмий таклиф ва амалий тавсиялар ишлаб чиқилди;

· тижорат банклари кредит фаолиятини ҳуқуқий тартибга солиш борасида мавжуд бўлган асосий муаммоларнинг моҳиятини очиб берилиб, уларни ҳал қилиш юзасидан амалий таклифлар ва тавсиялар ишлаб чиқилди;

· тижорат банклари томонидан бериладиган банк кредитларнинг қайтарилишини таъминлаш билан боғлиқ муаммоларни ечимлари аниқланди;

· тижорат банклари кредит портфелида вужудга келадиган муаммолар уларни вужудга келиш асослари назарий  ва амалий жиҳатдан асослаб берилди;

· банк  кредити беришнинг хорижий тажрибаси таҳлил қилинди.


 Битирув малакавий ишининг тузилиши ва ҳажми. Битирув малакавий иши кириш, 2 боб, 6 параграф, хулоса, фойдаланилган адабиётлар рўйхати ва иловалардан иборат. 
I БОБ. КРЕДИТ ВА БАНК КРЕДИТИНИ МОҲИЯТИ ВА ҲУҚУҚИЙ АСОСЛАРИ ҲАМДА ЎЗБЕКИСТОН РЕСПУБЛИКАСИДА ТИЖОРАТ БАНКЛАРИ ТОМОНИДАН БЕРИЛАДИГАН БАНК КРЕДИТЛАРИНИНГ АСОСИЙ ТУРЛАРИ, ШУНИНГДЕК УЛАРНИ ТАЪМИНЛАШНИНГ ҲУҚУҚИЙ КАФОЛАТЛАРИ.

1.1. Кредит муносабатларининг  мазмуни ва уни ташкил қилишнинг ҳуқуқий жиҳатлари.


Кредит масаласида кескин ўзгаришлар ясашимиз даркор,тармоқлар,бирлашмалар, корхоналар аввало ўз кучига ишониши керак
.



                           (И.А.Каримов)  
            
Кредит юридик ва жисмоний шахсларнинг бўш турган маблағларини кредит ресурсларига жалб этиш, уларни қайтариш ва фоизлар тўлаш шарти билан фойдаланувчиларга бериш билан боғлиқ бўлган ўзига хос молиявий муносабатлар мажмуидир. Кредит (лат. creditium – ccуда) – пул ёки товарларни, одатда, фоизлар тўлаб, қайтариш шарти билан бериш бўлиб, кредитор билан қарз олувчи ўртасидаги иқтисодий муносабатларни ифодалайди. 

 
Кредитор кредит муносабатлари қатнашчиларидан бири бўлиб, ссуда берувчи субъект сифатида иштирок этади. У қарз олувчи унинг фойдасига муайян ҳаракатларни амалга ошириши, масалан, мулкни бериши, пул тўлаши лозим бўлган у ёки бу мажбуриятнинг томонидир
.

Қарз олувчи - кредит муносабатлари субъектларидан бири бўлиб, вақтинча қарзга олинган маблағларнинг қайтарилишини кафолатлайди. Қарзни қайтаришдан ташқари, одатда, қарздор ссудадан фойдалангани учун кредиторга фоиз тўлайди.

Кредитлар ўзининг мазмунига кўра давлат кредити ва банк кредитига бўлинади
.

Давлат кредити вақтинча давлат тасарруфига тушадиган ва иқтисодиётни ривожлантириш, бюджет тақчиллиги ва бошқа эҳтиёжларнинг устувор йўналишларини молиялаштириштириш учун фойдаланиладиган қўшимча пул маблағларининг тўпланишини таъминлайди. Давлат кредитида давлат - қарз олувчи, юридик ва жисмоний шахслар эса - қарз берувчи (кредитор)лар сифатида намоён бўлади. Давлат кредити воситасида юридик ва жисмоний шахсларнинг маблағларини жалб этиш турли шаклларда, авваламбор давлат заёмлари, пул мажбуриятлари ва бошқа қимматли қоғозларни чиқариш ва уларни жойлаштириш йўли билан амалга оширилади. 
Бозор муносабатлари ривожланиши ва қимматли қоғозлар бозорининг юзага келиши шароитларида давлат кредитининг муҳим шакли юридик шахслар орасида жойлаштириладиган давлат қисқа муддатли заёмлари ҳисобланади.

Банк кредити кредитнинг асосий шакли бўлиб, бунда пул маблағлари вақтинча ишлатилиш учун банклар томонидан тақдим этилади. Ҳозирги вақтда банк томонидан кредитлашнинг объектлари ва соҳалари тубдан ўзгарди. Фақат давлат мулки ҳисобланган банклар томонидан амалга оширилган собиқ совет банк кредитлаш тизимидан фарқли равишда, ҳозирги вақтда бундай кредитлаш ҳуқуқи мулкчиликнинг турли шаклларидаги тижорат банкларига берилган. 

Давлат кредитида кредит муносабатлари субъектлари, бир томондан - давлат, иккинчи томондан - юридик ва жисмоний шахслар бўлади. Бунда давлат ушбу муносабатларда кўрсатилган субъектларнинг вақтинча бўш турган пул маблағларини қарзга олувчи сифатида қатнашади.

Давлат кредити асосидаги муддатлилик, қайтаришлик ва мақсадга мувофиқлик тамойиллари ҳар қандай кредит муносабатлари, шу жумладан банк кредити учун ҳам хос бўлган хусусиятлардир. Шу билан бирга, давлат кредити билан банк кредити ўртасида катта фарқлар, авваламбор, ўзига хос хусусиятлари бўйича фарқлар мавжуд.






Давлат кредити бўйича муносабатларда ҳамма вақт давлат юқори туради. Ушбу муносабатларда давлат қарз олувчи (қарздор) бўлиб, бир томонлама тартибда кредит шартлари (масалан, қарзнинг муддати, у бўйича даромадларни тўлаш тартиби ва шартлари)ни белгилайди. Бошқача айтганда, бу муносабатларда томонлар тенглиги йўқ, шу боисдан улар молиявий-ҳуқуқий тартибга солиш объекти ҳисобланади. Банк кредитида томонлар тенг ҳуқуқларга эга бўлиб, уларнинг муносабатлари банк кредити шартномаси билан тартибга солинади ва мувофиқ равишда фуқаролик ҳуқуқи меъёрлари билан тартибга солинади. Бошқа фарқли белги шундан иборатки, давлат кредитида узоқ муддатли қарзларни банк кредити бўйича узоқ муддатли шартномани тузиш вақтида мажбурий шарт ҳисобланган бирор-бир кафолат билан таъминлаш назарда тутилмаган.



Бугунги кунда 2016 йилнинг 1 январь ҳолатига кўра  республикамизда фаолият кўрсатаётган тижорат банклари сони 26 тани ташкил этиб, уларнинг 13 таси акциядорлик тижорат банки, 8 таси хусусий банк ва 5 таси чет эл капитали иштирокидаги банклар ҳисобланади
. 






Барчага маълумки, юртимизда қабул қилинадиган барча қонун ҳужжатлари асосий қонунимиз конституцияда белгиланган нормалар талабларидан келиб чиқиб қабул қилинади. Асосий қонунимизнинг 78 моддасига кўра банк, кредит соҳасини қонун йўли билан тартибга солиш Олий Мажлиснинг асосий вазифаларидан бири ҳисобланади. 


Шунингдек конституциямизнинг алоҳида XXV боби молия ва кредитга бағишланиши кредит соҳасини ҳуқуқий тартибга солишда катта аҳамиятга эга. Жумладан унга кўра Ўзбекистон Республикасида банк тизими Марказий банк томонидан бошқарилади. Конституциямизнинг ушбу нормалари асосида банк кредитини ҳуқуқий тартибга солишга доир қатор норматив-ҳуқуқий ҳужжатлар ишлаб чиқилган.





Қуйида ушбу қонун ҳужжатлари билан танишиб ўтамиз. Жумладан, тижорат банклари фаолиятини тартибга солишда муҳим рол ўйнайдиган қонунлардан бири “Банклар ва банк фаолияти тўғрисида”ги қонун ҳисобланади. Ушбу қонунга  асосан банклар ўз фаолиятларида кредитларнинг қайтарилиши, фоизлилиги ва муддатлилиги шарти билан ўз маблағлари ва жалб этилган маблағлар ҳисобидан ўз номидан кредитлар бериши банк операцияларининг бир тури сифатида белгиланган
. Шунингдек  “Банклар ва банк фаолияти тўғрисида”ги Қонуннинг 7-моддасига асосан банклар мулкчиликнинг ҳар қандай шакли асосида акциядорлик жамияти тарзида ташкил этилади. Шу сабабли банкларга “Акциядорлик жамиятлари ва акциядорларнинг ҳуқуқларини ҳимоя қилиш тўғрисида” ги қонуннинг нормалари ҳам татбиқ этилади.   
Банкларнинг асосий фаолият туридан бири ҳисобланган кредит ажратиш бўйича қарор банкнинг ваколат доирасига қараб бошқарув органлари томонидан ҳал этилади. “Банклар ва банк фаолияти тўғрисида”ги қонуннинг 22-моддасига асосан акциядорларнинг умумий йиғилиши, банк кенгаши ва бошқаруви банкнинг бошқарув органлари ҳисобланади. 


  Кредитлаш жараёнида банклар банкка алоқадор бўлган шахслар билан ҳамда йирик битимлар тузиш билан боғлиқ қоидалар муҳим аҳамиятга эга. “Банклар ва банк фаолияти тўғрисида”ги қонуннинг 26-моддасига асосан банкларнинг ўзига алоқадор бўлган шахслар билан ёки улар номидан тузадиган шартномалари ўзига алоқадор бўлмаган шахслар билан тузадиганшартномаларга қараганда анча қулай шартларга асосланса, уларнинг бундай шартномаларни тузиши таъқиқланади. 




   Марказий банк банкка алоқадор бўлган шахслар билан битимлар тузиш, жумладан уларга кредитлар ажратиш юзасидан чекловлар белгилайди.      
     Қуйидаги шахслар: 






           

· банкнинг мансабдор шахси, жумладан банк кенгашининг аъзоси, шу банкнинг бошқа ходимлари, шунингдек уларнинг яқин қариндошлари; 
· устав капиталининг қонун ҳужжатларида белгиланган миқдордан ортиқ қисмига эгалик қилиб турган банк акциядорлари;  
· устав капиталининг қонун ҳужжатларида белгиланган миқдордан ортиқ қисмига эгалик қилиб турган акциядор юридик шахсларнинг мансабдор шахслари, шунингдек уларнинг яқин қариндошлари;  
· банк юридик шахсларнинг қатнашчиси бўлиб, уларнинг устав капиталидаги улуши ўн фоиздан ортиқ бўлса, мазкур юридик шахслар, уларнинг мансабдор шахслари ва бу шахсларнинг яқин қариндошлари банк билан алоқадор шахслар деб ҳисобланади. 

Юқорида қайд этилган шахсларнинг бири билан алоқадор бўлган шахс уларнинг ҳар бири билан алоқадор деб ҳисобланади. 

Банк билан алоқадор шахсга кредит, шунингдек банк билан алоқадор шахс учун кафолатлар ушбу модда талабларини ҳисобга олган ҳолда банк кенгашининг қарорига кўра берилиши мумкин. 



Банкка алоқадор бўлган шахслар билан битим тузиш тартиби батафсил “Банклар ва уларга алоқадор шахслар билан ўтказиладиган операциялар тўғрисида Низом”да белгиланган. Ушбу Низомнинг 3.2-бандига асосан банкнинг барча алоқадор шахсларга берган кредитларининг умумий суммаси банкнинг биринчи даражали (асосий) капиталининг 100 фоизидан ошмаслиги керак.













Республикамиз молия бозорида хусусий банкларни ташкил этиш ва уларнинг фаолиятини кафолатлаш мақсадида 2012 йил 17 декабрда “Хусусий банк ва молия институтлари ҳамда улар фаолиятининг кафолатлари тўғрисида”ги қонун қабул қилинди. Ушбу Қонуннинг 3-моддасига асосан хусусий банк ва молия институтлари устав фондида (устав капиталида) муассислар (иштирокчилар) бўлган жисмоний шахсларнинг улуши камида эллик фоизни ташкил этиши лозим бўлган банклар ва бошқа кредит ташкилотлари, суғурта ташкилотлари, шунингдек фақат молиявий хизматлар кўрсатувчи ўзга юридик шахслардир. Хусусий банк ва молия институтлари тадбиркорлик субъектларидир. Қонуннинг 14-моддасига асосан молиявий хизматлар кўрсатганлик учун ҳақ тўлаш миқдори хусусий банк ва молия институтлари томонидан мустақил белгилаш кафолатлари ўрнатилган.



Республикамиз қонунчилигида банклар томонидан кредитлашда қарздорнинг кредит тарихи ҳақидаги маълумотларни алмашиш мақсадида “Кредит ахбороти алмашинуви тўғрисида”ги қонун қабул қилинди. Ушбу қонунга кўра кредит битими деганда кредит, қарз, лизинг, факторинг, суғурта шартномаси ҳамда пул маблағлари ва бошқа мол-мулкни қарзга беришни, шу жумладан товарлар, ишлар ва хизматлар учун тўловни бўнак (олдиндан тўлаш), кечиктириб ёки бўлиб-бўлиб тўлаш тарзида беришни назарда тутувчи бошқа шартномалар тушунилади.







Ушбу қонунга кўра тижорат банклари ўртасида кредит кредит бюроси, кредит ахбороти субъекти, кредит ахборотини етказиб берувчи ва кредит ахборотидан фойдаланувчининг кредит тарихини шакллантириш ҳамда кредит ҳисоботини тақдим этиш мақсадида кредит ахборотини йиғиш, унга ишлов бериш, уни таҳлил қилиш, сақлаш, тақдим этиш, ундан фойдаланиш ва кредит ахборотини ҳимоя қилиш борасидаги ҳамкорлик амалга оширилади.












Республикамиз тижорат банклари ўртасида кредит ахбороти амалга оширилишининг ижобий жиҳати кредит қайтмаслиги, қайтиши муддатининг кечикишининг олди олинади. 









 Мазкур қонуннинг 4-моддасига асосан кредит ахбороти бу кредит битимининг ҳолати, берилган таъминот бўйича (гаров, кафолат, кафиллик, кредитни тўламаслик хавфини суғурталаш ва таъминотнинг бошқа турлари бўйича) мажбуриятларнинг бажарилиши ҳақидаги маълумотлар, шунингдек кредит ахбороти субъектининг кредит қобилиятини, молиявий ҳолатини, тўлов қобилиятини, тўлов интизомини ва ўзга сифатларини аниқлашга кўмаклашувчи бошқа ахборотларни беради.







Тижорат банклари томонидан кредит беришда ҳуқуқий асос вазифасини бажарувчи қонун ҳужжатларидан яна бири 2013 йил 23 октябрда қабул қилинган Ўзбекистон Республикасининг “Гаров тўғрисида”ги қонуни ҳисобланади.












Мамлакатимизда мазкур қонуннинг қабул қилиниши ҳуқуқий жиҳатдан кредит соҳасидаги муаммоларни енгишда катта рол ўйнади десак муболаға бўлмайди. Мазкур қонунга кўра, кредит қайтишининг кафолатларидан бири ҳисобланадиган гаров, унинг тушунчаси, гаров нарсасига таъриф берилди ҳамда гаров билан боғлиқ ҳуқуқий муносабатлар тартибга солинди. Жумладан “Гаров тўғрисида”ги қонуннинг 1-моддасига асосан бир шахснинг бошқа шахсга мол-мулкни ёки унга бўлган ҳуқуқни мажбуриятларни таъминлаш учун бериши гаров ҳисобланади. Гаровга кўра қарздор (гаровга қўювчи) гаров билан таъминланган мажбуриятни бажармаган ёки лозим даражада бажармаган тақдирда кредитор (гаровга олувчи) бу мажбурият бўйича гаровга қўювчи томонидан гаровга қўйилган мол-мулкнинг қийматидан бошқа кредиторларга қараганда имтиёзли суратда қаноатлантирилишига ҳақли бўлади, қонунда белгилаб қўйилган ҳоллар бундан мустасно.












Гаров нарсаси бўлиб ҳар қандай мол-мулк, шу жумладан ашёлар ва мулкий ҳуқуқлар (талаблар) гаров нарсаси бўлиши мумкин, муомаладан чиқарилган мол-мулк, кредиторнинг шахси билан узвий боғлиқ бўлган талаблар, хусусан ҳаёти ёки соғлиғига етказилган зарарни қоплаш тўғрисидаги талаблар, алиментлар тўғрисидаги талаблар ҳамда бошқа шахсга берилиши қонун билан ман этилган бошқа талаблар бундан мустасно.
 Шунингдек мазкур қонунга кўра қарздорнинг ўзи ҳам, учинчи шахс ҳам гаровга қўювчи бўлиши мумкин.









Буни биз амалиётда ҳам кўришимиз мумкинки, кредит олувчи ўзида гаров нарсаси мавжуд бўлмаганда ўзга шахснинг кўчмас мулки ёки транспортини гаров шартномаси асосида гаровга қўяди бунда албатта учинчи шахснинг розилиги талаб этилади.









Гаров нарсасини алмаштиришга, агар қонунда ёки шартномада бошқача тартиб назарда тутилмаган бўлса, гаровга олувчининг розилиги билан йўл қўйилади. Агар гаров нарсаси нобуд бўлган ёки шикастланган ёхуд унга бўлган мулк ҳуқуқи ё хўжалик юритиш ҳуқуқи қонунда белгиланган асосларга кўра бекор қилинган бўлса, гаровга қўювчи оқилона муддатда (низо чиққан тақдирда эса суд белгилаган муддатда) гаров нарсасини тиклашга ёки шартномада бошқача тартиб белгиланган бўлмаса, уни тенг қийматли бошқа мол-мулк билан алмаштиришга ҳақли. Бизга кредит амалиётидан маълумки, тижорат банклари томонидан кредитлашда гаровга қўйилган нарса албатта баҳоланиши лозим. Ушбу баҳолаш фаолияти билан эса белгиланган тартибда лицензия олган баҳолаш ташкилотлари шуғулланади.  












Мамлакатимизда ушбу баҳоловчи ташкилотларнинг фаолиятини тартибга солиш мақсадида “Баҳолаш фаолияти тўғрисида” қонун қабул қилинган. Ушбу қонуннинг 11-моддасига асосан баҳолаш объектларидан гаров нарсаси сифатида фойдаланилаётганда баҳолашни ўтказишнинг мажбурийлиги белгиланган. Бироқ, ушбу Қонуннинг 18-моддасига мувофиқ баҳолаш объектининг ҳисоботда кўрсатилган қиймати баҳолаш объекти хусусида битим тузиш мақсади учун тавсия хусусиятига эга бўлиши белгиланган. Баҳолаш ташкилоти томонидан белгиланган баҳонинг тавсия хусусиятига эга эканлиги, гаров нарсасини банкнинг ўзи яна қайта баҳолаши имкониятини беради.











Банк мижозлари кредит таъминоти сифатида кўчмас мулк гарови – ипотекани тақдим этишлари мумкин. Ипотека кўчмас мулк билан боғлиқ бўлган гаровнинг бир тури ҳисоблананди. Жумладан “Ипотека тўғрисида”ги қонунга асосан ипотека ипотека тўғрисидаги шартнома асосида (шартнома асосидаги ипотека) ёки қонун асосида (қонун асосидаги ипотека) вужудга келади
.













Ипотека тўғрисидаги шартнома бўйича бир тараф - ипотека билан таъминланган мажбурият бўйича кредитор бўлган гаровга олувчи (ипотекага олувчи) шу мажбурият бўйича ўзининг қарздорга нисбатан пул талаблари бошқа тарафнинг - гаровга қўювчининг (ипотекага қўювчи) гаровга қўйилган кўчмас мулки қийматидан ипотекага қўювчининг бошқа кредиторларига қараганда имтиёзли қаноатлантирилиш ҳуқуқига эга бўлади. Ипотека асосий мажбуриятдан ҳосила хусусиятига эга ва у асосий мажбурият тугагунига қадар ҳақиқий бўлади.











Ипотека бўйича муносабатларга нисбатан шунингдек Ўзбекистон Республикасининг Фуқаролик кодекси ва “Гаров тўғрисида”ги қонунидаги гаров ҳақидаги умумий қоидалар қўлланилади.
 Ипотека билан таъминланган мажбурият бўйича қарздорнинг ўзи ёки бу мажбуриятда иштирок этмайдиган учинчи шахс (ашёвий кафил) ипотекага қўювчи бўлиши мумкин. Ипотека белгиланган мол-мулк, агар ипотека тўғрисидаги шартномада бошқача тартиб назарда тутилмаган бўлса, ипотекага қўювчининг эгалигида ва фойдаланишида қолади.










Ипотека, агар қонунда бошқача тартиб белгиланмаган бўлса, кредит шартномаси, қарз шартномаси ёки бошқа шартнома бўйича мажбуриятни, шу жумладан олди-сотди, ижара, пудрат шартномаларига асосланган мажбуриятни, шунингдек зарар етказилиши оқибатида вужудга келадиган мажбуриятни бажарилишини таъминлаш учун белгиланиши мумкин.




Мазкур қонуннинг 6-моддаси ипотека нарсасини белгилаб беради, кўчмас мулк, шу жумладан бинолар, иншоотлар, кўп квартирали уйлардаги квартиралар, корхоналар, бошқа мулкий мажмуалар, юридик ва жисмоний шахслар мулки бўлган савдо ва хизмат кўрсатиш соҳаси объектлари, шунингдек турар жойлар улар жойлашган ер участкалари билан бирга, қонунда кўчмас мулк жумласига киритилган ва уларга бўлган ҳуқуқлар қонун ҳужжатларида белгиланган тартибда рўйхатдан ўтказилган бошқа мол-мулк ипотека нарсаси бўлиши мумкин.








Мамлакатимизда тижорат кредитининг жадаллик билан ривожланиши натижасида, гаров муносабатларида кредитор ҳамда қарздорнинг ҳуқуқ ва мажбуриятларини таъминлаш мақсадида 2013 йил 23 октябрда “Гаров реестри тўғрисида”ги қонун қабул қилинди. Ушбу қонунга кўра гаров реестри деганда  қарздорларнинг мажбуриятлари бажарилишини таъминлаш воситаси сифатида бериб қўйган мол-мулкига нисбатан кредиторларнинг ҳуқуқлари тўғрисидаги, шунингдек қарздорнинг мол-мулкни тасарруф этиш ва ундан фойдаланишга доир ҳуқуқларига қонунга мувофиқ қўйилган чеклов ҳамда қарздор ўз мажбуриятлари лозим даражада бажарилишини таъминлаши билан боғлиқ бошқа талаблар ҳақидаги ёзувларни ўз ичига олган маълумотларнинг ягона ахборот базаси тушунилади.





Банк қонунчилигига кўра, кредит қайтарилишининг кафолатларидан бири бўлиб, банк кафолати ва кафиллик ҳисобланади. Жумладан амалиётда тижорат банклари ўз мижозлари томонидан бошқа банклардан кредит олганда ёки бошқа мажбуриятлар юзасидан банк кафолатини тақдим этиши кўп учрайди. 












Тижорат банклари томонидан кафолат бериш тартиби 2012 йил 15 майда қабул қилинган “Тижорат банклари томонидан банк кафолатларини бериш тартиби тўғрисидаги Низом”да белгилаб берилган.





Мазкур низомга кўра банк кафолати - банк (кафил) бошқа шахс (принципал)нинг буюртмасига кўра кафил ўз зиммасига олаётган мажбурият шартларига мувофиқ принципалнинг кредитори (бенефициар) пул суммасини тўлаш ҳақида ёзма талабнома тақдим этса, пулни унга тўлаш ҳақида принципалга берадиган ёзма мажбурият ҳисобланади. 





Кафил эса ўз мижози (принципал)нинг ёзма аризасига кўра, принципал бенефициар олдидаги мажбуриятларини бажармаган ёки лозим даражада бажармаган тақдирда, кафолатга мувофиқ ушбу мажбуриятларнинг бажарилишини ўз зиммасига олувчи банк ҳисобланади.





Шунингдек мазкур низомнинг 5-бандига кўра, кафолат олиш учун принципал яни мижоз қуйидаги талабларга жавоб бериши лозим:

зарар кўриб ишламаётган бўлиши ҳамда ноликвид балансга эга бўлмаслиги;









муддати ўтказиб юборилган кредиторлик қарзларининг мавжуд бўлмаслиги;










охирги уч молиявий йил натижалари бўйича ижобий аудиторлик хулосасига эга бўлиши;
       
ижобий кредит тарихига эга бўлиши лозим.





Шу ўринда таъкидлаб ўтиш лозимки, амалиётда тижорат банклари томонидан банк мижозларига банк кафолати бериш қоидаларининг бузилиши натижасида судлар томонидан банк кафолатини ҳақиқий эмас деб топиш ҳолатлари кўп учрайди. Банк кафолатининг ҳақиқий эмас деб топилиши натижасида эса ушбу ҳужжатга асосан тузилган кредит шартномаси бекор қилинади.










Бизга маълумки, суд амалиётида кредит шартномаларида тарафларнинг мажбуриятларини бажармаслиги билан боғлиқ низолар кўп учрайди. Ушбу турдаги низоларни ҳал қилишда судлар томонидан эътибор берилиши лозим бўлган ҳолатлар Ўзбекистон Республикаси Олий суди Пленуми ва Олий хўжалик суди Пленуми 2006 йил 22 декабрдаги “Кредит шартномаларидан келиб чиқадиган мажбуриятлар бажарилишини таъминлаш тўғрисидаги фуқаролик қонун ҳужжатларини қўллашнинг айрим масалалари ҳақида”ги 13/150-сон қарорида келтириб ўтилган. Жумладан мазкур пленум қарорининг43-бандига асосан Фуқаролик кодексининг 309-моддаси биринчи қисмида назарда тутилган кафолат бўйича мажбуриятнинг бекор бўлиш асослари рўйхати тугал ҳисобланмаслигига судларнинг эътибори қаратилиши лозим.  











Жумладан, Фуқаролик кодексининг 744 моддасига кўра Кредит шартномаси бўйича бир тараф — банк ёки бошқа кредит ташкилоти (кредитор) иккинчи тарафга (қарз олувчига) шартномада назарда тутилган миқдорда ва шартлар асосида пул маблағлари (кредит) бериш, қарз олувчи эса олинган пул суммасини қайтариш ва унинг учун фоизлар тўлаш мажбуриятини олади. Қонун ҳужжатларига мувофиқ кредит ташкилотлари бўлмаган тижорат ташкилотларининг кредитлашни амалга оширишига йўл қўйилган ҳолларда кредит шартномаси тўғрисидаги қоидалар бундай тижорат ташкилотлари амалга оширадиган кредитлаш муносабатларига нисбатан қўлланилади. 










Кредитлар қайтаришлик, тўловлилик, таъминланганлик, муддатлилик ва мақсадли фойдаланиш шартлари асосида берилади. 





Иқтисодий категория сифатида кредитнинг моҳияти кўпгина иқтисодчи олимлар томонидан ўрганилиб чиқилган ва улар томонидан кредитнинг моҳияти бўйича турлича фикр билдирилган. Масалан, Э. Вознесенский, А. Зверев, Д. Аллахвердян каби олимларнинг фикрича, кредит махсус категория ҳисоблансада у молия таркибига киради, деб ҳисоблашади. В.Захаров,О. Лаврушин, В.Усоскинлар
, М.Пессель, И.Левчук, В.Рыбин, А.Қодиров, Т.Қоралиев каби олимлар эса кредитни молия билан параллел равишда фаолият кўрсатувчи алоҳида мустақил иқтисодий категория деб ҳисоблайдилар. Кредитни мустақил категория сифатида моҳиятини аниқлаш мураккаб саволлардан биридир. Кредитга қарзга бериладиган қийматнинг ҳаракати сифатида қараш мумкин. Захаров В. «Кредит вақтинчалик фойдаланишга бериладиган қиймат бўйича бўладиган ижтимоий муносабатдир» деб хулоса қилган бўлса, Қодиров А., Пессель М. Кредит иқтисодий категория бўлиб, унда ишлаб  чиқариш муносабатлари ўз аксини топади ва давлат, хўжалик ташкилотлари, корхоналар, муассасалар бир-бирига қийматни маълум вақтга, қайтариб беришлик ва тўловлилик шарти билан берадилар деб уқтирадилар. 
Юқоридаги фикрларга асосланган ҳолда кредитнинг баъзи муҳим томонлари аниқланади: биринчидан, унинг ижтимоий маҳсулот яратиш,  миллий даромад ва пул ресурсларини қайта тақсимлашга боғлиқлиги; иккинчидан, кредитнинг ҳаракат шаклига (товар ёки пул тарзида) эга эканлиги; учинчидан, такрор ишлаб чиқаришдаги ҳаракатнинг асосий ҳал этувчи белгиси (қарз) эканлиги ва ҳ. к. Берилган кредит  қайтариб  беришлилик характерига эга.  






Бу нуқтаи назардан, кредит вақтинча бўш пул маблағларини қарзга бериш бўлиб, муайян белгиланган муддатдан сўнг бу маблағлар ўз манбасига қайтиб келиши керак. Кредитнинг моҳиятини янада аниқлаштириш учун унинг таркибини, ҳаракат босқичларини, иқтисодий категория сифатидаги муҳим белгиларини ва ижтимоий - иқтисодий характеристикасини кўриб чиқамиз. Кредитнинг моҳиятини тушуниш учун авваломбор, унинг таркиби нимадан иборат эканлигини тушуниб олиш зарур. Кредит муносабат бўлиши учун унинг зарур элементлари - кредитнинг объекти ва субъекти бўлиши зарур. Бундан ташқари кредит муносабатлари таркибининг элементи сифатида кредитнинг объекти юзага келади.







Кредит объекти - бу (кредитор) қарз берувчидан қарз олувчига бериладиган ва қарз олувчидан кредитор (қарз берувчи)га қайтиб бериладиган қийматдир. Бунда қарзга берилган маблағ ўз қийматини сақлаб қолишлилиги кредитнинг асосий сифати ҳисобланади. Кредит таркиби унинг элементлари бирлигини ифодалайди. Кредитнинг ҳаракат боскичлари ҳам уни муҳим белгиси ҳисобланади. 









Ижтимоий иқтисодий тизимда кредитнинг ўрни ва роли у бажараётган функциялари билан аниқланади. Кредитор ва қарз олувчи ўртасидаги муносабат шундай аниқланадики, бунда кредитор қарз олувчига ресурларни таклиф қилади, қарз олувчи бу русурсларни ишлатади ва бунда қарзга берилувчи қиймат кредитор ва қарз олувчи ўртасида айланади. 




Ишончли  кредитлар   ва   уларнинг  қайтарилишини  таъминловчи бирдан-бир  гаров шакли  бевосита  кредит  шартномаси  ҳисобланади.  Кредит шартномаси шартларининг бажарилишини кредит  таъминланганлигининг шарти  сифатида   қабул  қилиш,   хорижий  банклар  томонидан  чекланган хажмда,  ишончга  сазовор  бўлган  доимий  мижозларни қисқа муддатли кредитлаш жараёнида қўлланилади. Узоқ муддатли  кредитлашда ҳам берилган кредитларни суғурта қилиш шарти билан истисно тариқасида қўлланилиши мумкин. Одатда суғурта қилиш, қарз олувчи ҳисобидан амалга оширилади. Бизнинг амалиётимизда бу баьзи ҳолларда тижорат банклари томонидан ўз шўъбаларини ва муассасаларини кредитлашда қўлланилиши мумкин.








Кредитнинг  таъминланганлиги  учун  қабул  қилинадиган   мулк  тез сотиладиган, олдин бирор мажбурият бўйича гаровга қўйилмаган, корхонага тегишли бўлган мулк бўлиши керак. Учинчи  шахснинг  молиявий  кафолати  ёки  кафиллиги  билан бериладиган ссудалар. Кредит бошқа бир ташкилотнинг кафолати асосида берилади. Кафолат берувчи корхона ёки муассаса, агар қарз олувчи кредит шартномасида кўрсатилган шартларни вақтида бажармаса, шу туфайли банк кўрган  зарарларни  қоплашга  кафиллик   беради  ва   фаолият  давомида ҳақитатда  шундай аҳвол рўй берса ўз маблағлари ҳисобидан зарарни қоплаб беради. Молиявий кафиллик берувчи томон сифатида юридик шахслар, шунингдек турли даражадаги давлат ҳокимияти органлари иштирок қилишлари  мумкин.




Бизнинг амалиётимизда банклар томонидан бирор мақсадни амалга  ошириш учунгина кредитлар берилади. Кредитнинг қайси мақсад учун берилаётганлиги кредит шартномасида кўрсатилади ва банк томонидан берилган ресурслар қарз олувчи томонидан фақатгина шартномада кўрсатилган масалани ҳал этиш учун ишлатилади. 






Ўзбекистон Республикаси Фуқаролик кодексининг 40 - моддасига кўра, тижорат  банклари  юридик  шахс  бўлиб,  уларнинг  асосий  мақсади  фойда олишдир.  Фақат  етарли  миқдорда  фойда  оладиган  банкгина  ўз акциядорларига  дивиденд  тўлашга,  сармояни  кўпайтиришга,  фаолият кўламини  кенгайтиришга,  мижозларга  кўрсатилаётган  хизмат  турларини кўпайтиришга,  филиаллар  тармоғини  кенгайтириш  билан  бирга   бозорда  ўз мавқеини кўтариш имкониятига эга бўлади. Банклар аҳолидан омонатларни жалб қилиб, ўзи таваккал қилиб рискни ўз  бўйнига  олган  ҳолда  жалб  қилинган  маблағларни  кредит  ва  инвестиция амалиётларига йўналтиради.












Фуқаролик кодексининг 765 ва 785 моддаларига ҳамда  “Банклар  ва  банк  фаолияти  тўғрисида”  ги  қонуннинг  39 - моддасига асосан  банклар жалб  қилинган  омонат  ва  бошқа маблағларнинг тўлалигича сақланишини ва ўз вақтида тўланишини таъминлашлари шарт. Кредитлаш жараёни  Ўзбекистон  Республикасининг “Банклар ва банк фаолияти тўғрисида”ги қонунининг 4 -моддасига ва тижорат банкларини кредит  сиёсатига  мувофиқ  қуйидаги  тамойиллар  асосида амалга оширилади:  қайтарилиши;  фоизлиги;  муддатлилиги;  мақсадлилиги; таъминланганлиги.

Тижорат  банкларини  кредитлаш  жараёнини  ташкил  этишдаги  асосий ўзгаришга  “Банк  тизимини  янада  эркинлаштириш  ва  ислоҳ  қилиш борасидаги чора-тадбирлар тўғрисида”ги Ўзбекистон Республикаси Президентининг 2010 йил  21 мартдаги Фармони асос бўлди.  Бу Фармонга асосан кредитлаш борасида  тижорат  банкларининг  мустақиллигини  ошириш,  кредитлаш жараёнини  кенгайтириш  ва  такомиллаштириш  масалаларини  амалга  ошириш кўзда  тутилди.  Бозор  иқтисодиёти  шароитида   ҳар  бир  банкни  сиёсий, иқтисодий  ва  ички  хусусиятларидан  келиб  чиққан  ҳолда  фаолият  юритишиамалда мустақил  бўлишини  талаб  этади. Тижорат банклари  шунга  мувофиқ ўзининг мустақил кредит сиёсатини ва кредитлаш низомини ишлаб чиқишди. 




Юқоридаги  меъёрий   ҳужжатларга  асосан  қисқа  муддатли  кредитлаш жараёнини ташкил этиш ва зарурий ҳужжатларни  расмийлаштириш, яъни кредит ҳужжатлари тўпламини шакллантириш тартиби қуйидаги босқичларга бўлинади: кредит олиш учун аризаларни кўриб чиқиш ва бўлғуси қарз  олувчи  билан  суҳбатлашиш;  қарз  олувчининг  кредитни  олиш қобиллигини  ва  ссудани  бериш  билан  боғлиқ  рискни  баҳолаш;  кредит фоиз ставкасини белгилаш; кредит шартномасини тайёрлаш ва имзолаш.


Демак, юқоридаги қоидалардан келиб чиқиб, қисқагина хулоса қиладиган бўлсак бозор иқтисодиёти шароитида кредитлар аҳолининг фаровонлигини оширишда ҳамда тадбиркорлик фаолиятини қўллаб қувватлашда муҳим дастак бўлиб хизмат қилади. Мамлакатимизда эса ушбу кредитларни мижозларга тақдим этишнинг мукаммал ҳуқуқий механизми ишлаб чиқилган.
1.2. Тижорат банклари томонидан бериладиган кредитларни турли асосларга кўра таснифлаш

Мустақиллик йилларида мамлакатимизда банк, кредит тизимининг жадал ривожланиши натижасида банк мижозларига қулайликлар яратиш, уларнинг эҳтиёжларини қондириш ҳамда бозор иқтисодиёти талабларидан келиб чиққан ҳолда тижорат банклари томонидан тақдим этиладиган кредитларнинг турли хил кўринишлари ривожланиб бормоқда. 


Тижорат банклари томонидан бериладиган кредит турлари ҳақида гапиришдан олдин аввало шуни таъкидлаш жоизки, кредит турларини ягона бир таснифи мавжуд эмас.


Назариётчи олимлар томонидан тижорат банклари тақдим этадиган кредитлар турли асосларга бир неча турларга ажратилади.


Кредитга  бўлган  талаб  қайси  усулда  ва  муддатда,  ким  томондан қондирилишига  ва қарз олувчиларга таклиф қилинишига қараб, кредит бир неча тур ва шаклларга бўлинади. Узоқ  даврлардан  буён  кредитнинг  қуйидаги  турлари  қўлланилиб  келинмоқда. 

1.  Қисқа муддатли кредитлаш.

2.  Ўрта муддатли кредитлаш.

3. Узоқ муддатли кредитлаш
.


Қисқа  муддатли  кредитлашда  кредитлар   бир  неча  ойлардан  бир йилгача  бўлган  муддатга  берилади.  Бу  турдаги  кредитлар  ишлаб  чиқариш айланма  фондлари  ва  муомала  фондларининг  доиравий  айланишининг узлуксизлигини  таъминлайди. Бизга маьлумки, айланма фондларнинг доиравий айланиши деярли барча ижтимоий ишлаб чиқариш соҳаларида бир йил ва ундан камроқ вақт давом қилади. Бир йил фондлар айланишининг табиий ўлчови сифатида хизмат тилади. Шунинг учун ҳам бир йил қисқа ва узоқ муддатли кредитлашнинг чегараси бўлиб хизмат қилади. 


Узоқ  муддатли  кредитлашда,  кредитлар  бир  йилдан  ортиқ  муддатга берилади. Узоқ муддатли кредитлар асосан асосий фондларни такрор ишлаб чиқариш ва улар билан боғлиқ соҳаларни таъминлашга ишлатилади. 


Узоқ  муддатли  кредитлар  хўжалик  ташкилотлари томонидан қуйидаги объектлар учун жалб қилиниши мумкин:

-  қайта тиклашга капитал харажатларни амалга ошириш учун;

-  ҳаракатдаги  асосий  фондларни  кенгайтириш  ва  модеринизация 

қилиш билан боғлиқ харажатлар учун;

-  янги  қурилиш  ва  қўшимча  юқори  самарали  тадбирлар  бўйича 

харажатларни амалга ошириш учун;

-  янги  фан,  илмий  техника   соҳасида  тадқиқодлар  олиб  бориш  ва 

ютуқларини ишлаб чиқаришга жорий қилиш учун ва бошқалар.


Кредит муносабатларининг субъектлари ва объектига, фоиз ставкасига ва  кредитнинг  ҳаракат  доирасига  қараб,  кредитнинг  қуйидаги  мустақил шакллари  амалиётда  қўлланилиши  мумкин.  Булар  банк  кредити,  тижорат кредити,  истеъмол  кредити,  давлат  кредити,  халқаро  кредит.   Амалиётда кредитнинг ҳар бир шакли ҳам бир неча бўлакларга бўлиниши мумкин. 


Қарздор  томонидан  бир  мартада  тўлиқ  суммада  тўланадиган кредитлар.  Бу усул қисқа муддатли кредитларни  қайтаришнинг  анъанавий усули ҳисобланиб, ҳуқуқий жиҳатдан расмийлаштирилиши жуда содда механизмга эга бўлади, чунки бу усулда табақалаштирилган фоиз ставкасини ҳисоблаш механизмини қўллаш талаб қилинмайди. 


Кредитни  тўлашда  кредит  шартномасида  кўрсатилган   муддат давомида  бўлиб  бўлиб  тўланадиган  кредитлар  бўлиши  мумкин.  Қарзни тўлашнинг  бу  усулида  кредитни  қайтаришнинг  аниқ   шартлари  кредит шартномада  келтирилган  бўлади.  Кредитни  бўлиб   бўлиб  тўлаш  усули кўпинча узоқ муддатли кредитларни тўлашда ишлатилади.


Амалиётда  олинган  кредитлар   бўйича  фоиз  ставкаларини  тўлашнинг бир неча хил усуллари мавжуд:

· Кредитни    тўлаш  муддати  келганда  фоиз  ставкасини  ҳам  қўшиб тўлаш  усули.  Бу  усул  бозор  иқтисоди  яхши  тараққий  қилган мамлакатларнинг  хўжалик  ташкилотлари  фаолиятида  кенг  қўлланиладиган аньанавий усул бўлиб, у ҳисоб-китоб характери жиҳатидан оддий бўлади. Бу усул кўпроқ қисқа муддатли ссудаларни тўлашда қўлланилади. 

· Кредит шартномасида кўрсатилган муддат давомида бир текисда қарз олувчи томонидан тўланадиган кредит бўйича фоизни ундириб олиш усули; Амалиётда  бу  усул  узоқ  муддатли  кредитларни  тўлашда  қўлланиладиган аньанавий  усулдир  ва  томонлар  келишган  ҳолда  кредит  бўйича  фоизларни тўлашга  ҳар  хил  ёндашишлари  мумкин.  Масалан,  кредит  узоқ  муддатга берилган  бўлса,  кредит  бўйича  фоиз  ставкасини  тўлашни  кредитдан фойдаланиб бошлаганидан бир ёки икки йил ўтгандан кейин белгилаб бериш мумкин. 

· Қарз  олувчига  кредит  берилаётган  вақтда  кредит  учун  тўланадиган фоиз бевосита банк томонидан ушлаб қолинадиган кредитлар. Кредит учун фоиз  ставкасини  бу  усулда  тўлаш   ривожланган   бозор  иқтисодиёти шароитига   мос    келмайди  ва  у  учун     характерли  эмас.   

  
Мамлакатда   иқтисодий  ҳолат нобарқарор бўлганида банклар қисқа муддатли кредитлашни ва кредитлар бўйича  фоизлар  тўлашни  шу  усулда  олиб  борганлари  улар  учун  қулай ҳисобланади ва амалиётда шу усулдан кенг фойдаланадилар.

Қиска муддатли кредитлар одатда 1 йилгача муддатга берилади. Мисол учун, айланма маблағларни тўлдириш учун кредитлар қоида тариқасида 12 ойгача бўлган муддатга берилади. Шу билан бирга Ўзбекистон Республикаси Президентининг 2008 йил 28 ноябрдаги “Иқтисодиётнинг реал сектори корхоналарини қўллаб-қувватлаш, уларнинг барқарор ишлашини таъминлаш ва экспорт салоҳиятини ошириш чора-тадбирлари дастури тўғрисида”ги ПФ-4058-сонли Фармонига асосан кичик бизнес ривожланишини қўллаб-қувватлашни кучайтириш, аҳоли бандлигига ва янги иш ўринларини ташкил этишга кўмаклашиш мақсадида ушбу муддат 18 ойгача узайтирилди. 

Шунингдек қонунчилигимизга кўра, қишлоқ хўжалиги маҳсулотларини етиштиришни ташкил этиш учун айланма маблағларни тўлдиришга - 24 ой муддатгача кредит берилиши мумкин.

Кредитдан фойдаланишнинг муддати кредитланаётган фаолият тури амалга ошириладиган даврга қараб, лойиҳа ўзини ўзи қоплаши ҳамда кредитни қайтариш ва ундан фойдаланганлик учун фоизлар тўлашга етарли фойда олиш муддати асосида белгиланади.

Шунингдек, тижорат банклари томонидан мижозларга тақдим этиладиган кредитларни кредит ажратилаётган соҳага қараб ҳам турларга ажратиш мумкин. Масалан амалиётда қурилиш соҳасига, қишлоқ хўжалиги соҳасига, кичик бизнесга ажратилаётган кредит турларини кўришимиз мумкин. Демак, кредитнинг ажратилаётган соҳасидан келиб чиқиб ажратиладиган турларига алоҳида тўхталадиган бўлсак.




Мамлакатимизда намунали уй-жойлар қуриш ривожланаётган бир шароитда қурилиш соҳасидаги фаолиятни кредитлаш ҳам кредитлашнинг асосий турларидан бири ҳисобланади, унинг ўзига хос хусусиятлари мавжуд.   
  “Аҳолининг кенг қатлами, шу жумладан, ёш оилалар учун уй-жой қурилишини ва реконструкция қилишни молиялаштириш ва кредитлаш тартиби тўғрисида Низом”га асосан банклар томонидан кредитлар пудрат қурилиш ташкилотларига қайтаришлик, тўловлилик, таъминланганлик, муддатлилик ва улардан мақсадли фойдаланиш шартларида қонун ҳужжатларида белгиланган тартибда келишилган якка тартибдаги ва намунавий лойиҳалар бўйича, қурилишнинг белгиланган нормалари ва қоидаларига риоя қилган ҳолда кўп квартирали уйларни фойдаланишга тайёр ҳолда ("калити билан") қуриш ёки реконструкция қилиш шарти билан берилади. Ушбу низомнинг 4-бандига мувофиқ пудрат қурилиш ташкилоти қурилаётган ёки реконструкция қилинаётган кўп квартирали уй қийматининг 20 фоизидан кам бўлмаган миқдордаги ўз айланма маблағларига ҳамда қурилиш соҳасида кўп йиллик тажрибага, етарли моддий-техника базаси ва тажрибали мутахассисларга эга бўлиши лозим
.




Банк томонидан кўп квартирали уйларни қуриш ёки реконструкция қилиш учун ажратиладиган кредит миқдори унинг, яъни тайёр ҳолда қурилаётган ёки реконструкция қилинаётган кўп квартирали уйнинг қийматидан қурилиш ташкилотининг ўз айланма маблағлари ва бизнес-режасида олиниши режалаштирилган фойда миқдори чегирилган ҳолда, аммо қурилиш объектининг 70 фоизидан кўп бўлмаган миқдорда белгиланади.










Агар пудрат қурилиш ташкилоти қуриладиган ёки реконструкция қилинадиган кўп квартирали уй қийматининг 20 фоизи миқдоридаги ўз айланма маблағига эга бўлмаса, банк кредит қўмитаси унинг ижобий кредит тарихини ҳисобга олиб, ўз қарори билан қуриладиган ёки реконструкция қилинадиган кўп квартирали уй қийматининг шу миқдордаги қисмига ҳам кредит ажратиши мумкин. Бунда банк томонидан ажратиладиган кредитнинг умумий суммаси қурилаётган ёки реконструкция қилинаётган кўп квартирали уй қийматининг 90 фоизигача миқдорини ташкил этиши мумкин.
Кредитдан фойдаланиш муддати қурилиш ёки реконструкция қилиш ишларини амалга ошириш муддатларидан келиб чиққан ҳолда, аммо 2 йилдан кўп бўлмаган муддатга берилади. Бунда 12 ойдан ошмаган муддатга имтиёзли давр берилиши мумкин.

Кредит бўйича фоиз ставкаси миқдори томонлар келишувига асосан белгиланади. 

Қишлоқ хўжалиги фаолиятини кредитлаш кредитлашнинг асосий турларидан бири ҳисобланади. Ҳамда ушбу соҳани кредитлаш “Кичик тадбиркорлик субъектларини миллий валютада кредитлаш тартиби тўғрисидаги Низом” билан тартибга солинади.

“Қишлоқ хўжалиги корхоналарининг давлат эҳтиёжлари учун харид қилинадиган пахта ва ғалла етиштириш харажатларини тижорат банклари томонидан кредитлаш тартиби тўғрисида Низом”га асосан кредитлар давлат эҳтиёжлари учун харид қилинадиган пахта хом ашёси ва ғалла қийматининг 60 фоизигача (тайёрлов корхонаси томонидан бўнак тариқасида етказиб берилган уруғлик қийматини инобатга олган ҳолда) миқдорида берилади.

Кредит миқдори қишлоқ хўжалиги корхонасининг "Ўзпахтасаноат" уюшмаси ва "Ўздонмаҳсулот" АК корхоналари  билан давлат эҳтиёжлари учун етказиб бериладиган маҳсулот учун тузилган контрактация шартномаларидан келиб чиққан ҳолда аниқланади.

Кредитлар тегишли қишлоқ хўжалик маҳсулоти бўйича қишлоқ хўжалик корхоналари билан якуний ҳисоб-китоблар якунлангунча, лекин ғалла етиштиришни молиялаштиришга ажратилган кредитлар бўйича 12 ойдан ва пахта хом ашёси етиштиришни молиялаштиришга ажратилган кредитлар бўйича 18 ойдан кўп бўлмаган муддатга, қайтариш муддатини узайтириш ҳуқуқисиз берилади.

Қишлоқ хўжалиги корхоналарини кредитлаш банк маржасини ҳисобга олган ҳолда, имтиёзли фоиз ставкаси билан амалга оширилади. 
Шунингдек ҳозирги кунда тижорат банклари томонидан аҳолига тақдим этилаётган кредитнинг асосий турларидан бири чорвачиликни ривожлантириш учун аҳолига ажратилаётган кредит ҳисобланади.




“Тижорат банклари томонидан иш билан таъминлашга кўмаклашиш давлат жамғармаси маблағлари ҳисобидан шахсий ёрдамчи ва деҳқон хўжаликларига чорвачиликни ривожлантириш учун имтиёзли мақсадли микрокредитлар бериш тартиби тўғрисида Низом”га асосан шахсий ёрдамчи ва деҳқон хўжаликларига Бандлик жамғармаси кредит линияси ҳисобидан чорвачиликни ривожлантириш учун имтиёзли мақсадли микрокредитлар ажратилиши кўзда тутилган бўлиб, уларнинг миқдори энг кам ойлик иш ҳақининг 80 бараваригачани ташкил этади.





Йирик инвестицион лойиҳаларни кредитлаш банк кредитининг алоҳида тури ҳисобланади. Мамлакатимизда 2005 йил 20 августда “Тижорат банклари томонидан йирик инвестиция лойиҳаларини синдициялаштирилган кредитлашни амалга ошириш тартиби тўғрисида Низом” қабул қилинган бўлиб, ушбу низомга кўра бир неча банклар томонидан биргаликда синдициялаштирилган кредитлаш орқали амалга оширилади. Бунда синдициялаштирилган кредит бериш борасида икки ёки ундан ортиқ банклар ўртасида ўзаро келишув – банк синдикати тузилади. Синдикатда етакчи банк ва иштирокчи банк қатнашади. Синдициялаштирилган кредитлаш ташаббуси билан чиққан ва зиммасига иштирокчи-банклар номидан кредит ҳужжатларини юритиш масъулияти юклатилган қарз олувчининг асосий талаб қилиб олингунча депозит ҳисобварағига хизмат кўрсатувчи банк етакчи банк ҳисобланади. Иштирокчи банк эса синдициялаштирилган кредит беришда қатнашувчи банкдир. Синдициялашган кредитлар фақат юридик шахсларга берилади.








Хулоса қиладиган бўлсак, тижорат банклари томонидан тақдим этиладиган кредитлар турли асосларга кўра таснифланади. Жумладан, муддатига кўра қисқа, ўрта, узоқ, субъетига кўра жисмоний ва юридик шахсларга тақдим этиладиган кредитлар, кредит ажратилаётган соҳасига кўра кичик бизнесга, қурилишга, қишлоқ хўжалигига ва бошқа соҳаларга ажратилаётган кредитлар.
1.3. Тижорат банклари томонидан  кредит сиёсатини амалга оширишига доир  талаблар ҳамда кредит мажбуриятини таъминлашнинг асосий усуллари


Бизга маълумки, Ўзбекистон Республикасида фаолият кўрсатаётган ҳар битта банк мустақил равишда кредит сиёсатини амалга ошириш ҳуқуқига эга ҳисобланади. Тижорат банклари томонидан ажратилаётган кредитларнинг қай даражада даромад келтириши ва банк томонидан кўзланган мақсадларга эришилишида банк томонидан ишлаб чиқиладиган кредит сиёсатининг аҳамияти катта ҳисобланади. Кўзланган мақсадларга эришиш мақсадида ҳар йили тижорат банклари томонидан банкнинг кредит сиёсати қабул қилинади. Ҳамда мазкур қабул қилинадиган кредит сиёсати асосида банк мижозларга кредитилар тақдим этади, кредитнинг турлари, мақсади, фоизи, қайтариш муддатини белгилайди.









Банк томонидан қабул қилинадиган  банк кредит сиёсати ҳақида кенгроқ тушунчага эга бўлишимиз учун банк кредит сиёсати тушунчасига таъриф берадиган бўлсак, банкнинг кредит сиёсати деганда - кредитлаш жараёнида юзага келувчи таваккалчиликни бошқаришда банк раҳбарияти томонидан қабул қилинадиган чоралар ва услубларни белгиловчи ҳамда банк раҳбарияти ва ходимларини кредитлар портфелини самарали бошқаришга доир кўрсатмалар билан таъминловчи ҳужжат тушунилади
. 


Банк томонидан қабул қилинадиган кредит сиёсати банкнинг кредит фаолияти мақсадларини аниқ кўрсатиши ва аниқлаб бериши шарт.

Тижорат банкларида кредит сиёсати алоҳида ҳужжат сифатида ишлаб чиқарилади ва банк кенгаши томонидан тасдиқланади.



2000 йил 2 мартда Ўзбекистон Республикаси Адлия вазирлиги томонидан тижорат банклари кредит сиёсатига нисбатан  қўйиладиган талаблар  тўғрисида низом тасдиқланган. Мазкур низом "Ўзбекистон Республикасининг Марказий банки тўғрисида" ва "Банклар ва банк фаолияти тўғрисида"ги қонунларга мувофиқ ишлаб чиқилган бўлиб, у тижорат банклари кредит сиёсатига нисбатан қўйиладиган талабларни белгилаб беради.  Ушбу низомга кўра ҳар бир банк ўз кредит сиёсатини ишлаб чиқиши ва амалга жорий этиши лозим. Банкнинг кредит сиёсати унинг жорий банк стратегияси ва иқтисодий ҳолатига мувофиқлигини таъминлаш учун банк Кенгаши томонидан йилига камида бир марта тегишли йилнинг 1 февралигача бўлган муддатда қайта кўриб чиқилиши, тасдиқланиши ва Марказий банкка тақдим этилиши керак.





Кредит сиёсатини ишлаб чиқиш ва ижро этиш юзасидан жавобгарлик банк Кенгаши ва Бошқаруви аъзолари, банкнинг бошқа мансабдор шахсларига юклатилади.
                БАНК КРЕДИТ СИЁСАТИ МАЗМУНИ
	Кредит сиёсатининг мақсади ва стратегияси

	Ваколатлар даражаси ва масъулиятни тақсимлаш

	Кредит турлари

	Кредитларни тўлаш

	Қарздорларга доир молиявий ахборот

	Гаров таъминотига нисбатан қўйиладиган талаблар

	Кредит мониторингига нисбатан қўйиладиган талаблар

	Фоиз ставкалари

	Боғлиқ шахслар билан бажариладиган операциялар

	Кўзда тутилмаган ҳолатлар моддалари(балансдан ташқари моддалар)

	Кредит портфелини аудит қилиш

	Банк Бошқаруви ва Кенгашига тақдим этиладиган ҳисоботлар

	Кредитларнинг тўпланиши


Қисқа қилиб айтадиган бўлсак, банк томонидан ишлаб чиқилган кредит сиёсатида юқоридаги жадвалда келтириб ўтилган масалалар ҳақида алоҳида тўхталган бўлиши ва ёритилиши керак.






Аммо кредит сиёсати банк фаолияти турларига қараб мазмуни ва тузилмаси жиҳатидан фарқ қилади. Бунда кредит сиёсатининг йўналишларида берилаётган кредитларнинг ҳажми ва шакли, қисқа ва узоқ муддатли кредитлар ўртасидаги нисбат, молиявий ахборотларни таҳлил этиш жараёни, кредит портфели ҳамда маблағларнинг қайтарилишини таъминлаш бўйича чора-тадбирлар акс эттирилиши лозим.





Ҳар қандай кредит сиёсатининг мақсади одатда қуйидагилардан иборат бўлади: узоқ муддатли инвестициялардан акциядорларга юқори даромад келишини таъминлаш, ликвидликни сақлаб туриш, таваккалчиликни диверсификация қилиш, сиёсат ва тадбирлар бирлигини кафолатлаш, қонунлар ва меъёрий ҳужжатларга риоя қилиш, ҳудуднинг кредитларга бўлган эҳтиёжини қондириш.






Кредит сиёсати кредит бериш жараёнига жалб этилган кредит ходимининг лавозими ва ваколатларига қараб уларнинг ҳар бири учун кредитлаш тўғрисида қарор қабул қилиш ва кредит миқдорини чеклаш тартибини белгилаб беради. Кредитлаш учун масъул бўлган барча шахслар ваколатлари кредит сиёсатида қайд этилади.




Кредит сиёсати банк томонидан бериладиган кредитлар тоифаси ва турларини аниқлаши ва белгилаши лозим. Масалан, кредитлаш соҳалари бўйича: тижорат фаолияти, саноат, қишлоқ хўжалиги, капитал қўйилмаларни молиялаш ва б. Кредит турлари бўйича: "кредит линияларини очиб ва очмай" кредитлаш, ломбард ва вексель кредитлари ва б.



Кредит сиёсати кредитлашнинг турли кўрсаткичлари бўйича кредитларнинг тўпланиши даражасини аниқлаш ва уни мониторинг қилиш тўғрисидаги талабларни ўз ичига олиши зарур. Кредит сиёсати мунтазам равишда раҳбариятга топшириладиган тегишли ҳисоботларни тайёрлашга доир талабларни белгилаши лозим.
 Мазкур ҳисоботларни мунтазам равишда  тайёрлашнинг йўлга қўйилиши  банкнинг молиявий аҳволи ҳақида доимий равишда хабардор бўлиб туриш имконини беради. 



Кредитни тўлаш муддати уни тўлашнинг бирламчи ва иккиламчи манбаларини синчиклаб баҳолаш асосида белгиланиши керак. Кредит сиёсат раҳбарият нуқтаи назаридан ҳар хил тоифа ва турдаги кредитларни тўлашнинг маъқул дастурларидан иборат бўлиши зарур. Шунингдек мазкур ҳужжатда кредитлар беришнинг максимал муддатларини белгилаши лозим. Ушбу сиёсат шунингдек кредитнинг асосий суммасини кредит тўлаш муддатининг сўнгида ва кредит тўлашнинг бошланғич муддати узайтирилаётганда қайтариладиган кредит турларини бериш тартибини ҳам ўз ичига олиши керак.








Кредит сиёсати муайян турдаги қимматликлар (кўчмас мулк, автомобиллар ва б.) гарови асосида бериладиган ссудаларнинг максимал миқдори лимитларини ўз ичига олиши ҳамда таъминланган ссудаларнинг ҳар бир тури учун кредит ҳужжатлари тўпламини расмийлаштириш тадбирларини белгилаши лозим. Банк кредит сиёсатида гаров кредитлашнинг уни бериш вақтидаёқ кредитни тўлаш манбаси (нақд пул ёки давлат қисқа муддатли облигациялари (хазина векселлари) билан таъминланган кредитлар бундан мустасно) ҳисобланган ягона асоси бўлмаслиги белгилаб қўйилиши зарур.










Кредит сиёсати гаровга олинган мулк турига қараб гаров мавзуига нисбатан қўйиладиган талаблар ва кредитнинг гаров қийматига нисбатини ўз ичига олиши керак. Шунигдек, кредит сиёсатида кўчмас мулк, ишлаб чиқариш жиҳозлари ва истеъмол кредитларини молиялаш учун бериладиган кредитларни тўлаш ҳисобига қарздор томонидан бўнак тўловларини киритишга доир муайян талаблар акс эттирилган бўлиши керак. Шунингдек, ер участкалари белгиланган тартибда гаров таъминоти сифатида банкка ўтган ҳолларда, банк ушбу ер участкаларини унга мулк ҳуқуқи ўтган пайтдан бошлаб олти ойдан кечиктирмай сотишга қўйиши кераклиги таъкидланиши керак. 











Банк томонидан қабул қилинган кредит сиёсати турли кредитлар ва қарздорлар бўйича белгиланувчи фоиз ставкаларини аниқлашда фойдаланиладиган омилларни ўз ичига олиши керак. Бунда ҳеч бўлмаганда ресурслар қиймати, кредит бўйича хизмат кўрсатишга доир кутилаётган харажатлар, воситачилик ҳақи, маъмурий сарфлар, эҳтимолий йўқотишларга қарши захиралар ва банк маржаси баҳоланиши зарур.




 Мазкур юқорида санаб ўтилган омиллар баҳоланиши натижасида банк томонидан мижозларга бериладиган кредитларнинг фоизлари белгиланади. Аммо шуни ёдда тутиш лозимки, тижорат банклари томонидан бериладиган кредитларнинг энг кам ва энг кўп фоиз даражаси Марказий банк томонидан белгиланадиган фоиз ставкасидан кам бўлмаслиги ёки ошмаслиги керак. Ҳамда банкнинг кредит сиёсати банк кредит портфелини вақти-вақти билан баҳолашга жавобгар бўлган мансабдор шахслар рўйхатини белгилаши ҳамда кредит портфели сифатини аниқлаш ва тузатишлар минимал юзага келувчи йўқотишлар билан киритилиши учун муаммоли кредитларни аниқлаш учун зарур бўлган ички банк кредит таҳлили мақсадларини белгилаб қўйиши лозим. Шу ўринда таъкидлаб ўтиш лозимки, банкнинг кредит портфелини соғломлаштиришда банк ҳуқуқшуносининг аҳамияти юқори ҳисобланади. Шунинг учун банк ҳуқуқшуносларининг масъулиятини ошириш кредит потфелининг ижобий ҳолатда бўлишини таъминлайди.



Буларнинг кредит сиёсатида белгилаб қўйилиши банклар томонидан кредит ажратилишида суистеъмолчиликларнинг олдини олиш ва мижозларнинг ҳуқуқини ҳимоя қилишга хизмат қилади.



Қисқа қилиб хулоса ясайдиган бўлсак, тижорат банклари томонидан ҳар йили қабул қилинадиган кредит сиёсати банк томонидан кредитлар ажратишда амалга ошириладиган ҳаракатлар, кредит турлари, кредит ажратиш мақсади, кредитларнинг фоиз ставкалари уларнинг қайтарилиш кафолатларини ўз ичига олади ва 2000 йил 2 мартда Ўзбекистон Республикаси Адлия вазирлиги томонидан тасдиқланган тижорат банклари кредит сиёсатига нисбатан қўйиладиган талаблар тўғрисида низом талаблари асосида ишлаб чиқилади. Мазкур низомдаги кредит мониторингига нисбатан қўйиладиган талабларнинг оширилиши банклар томонидан ажратилаётган кредитларнинг аниқ бир мақсадда фойдаланишини таъминлаган бўлар эди. Чунки амалиётда банк томонидан ажратилаётган мақсадли кредитларнинг айримлари мижозлар томонидан бошқа мақсадларда фойдаланилиши натижасида кредит қайтмаслиги хавфи ошмоқда ҳамда бази соҳаларнинг ривожланишига салбий таъсир кўрсатмоқда.






Мазкур боб юзасидан умумий хулоса қиладиган бўлсак, кредит деганда  (лот. creditum - ишонмоқ) – бошқа шахсга муддатлилик, қайтаришлилик ва фойдаланганлик учун фоиз шаклида тўловлилик шартлари асосида вақтинча бериладиган пул маблағлари, товар ва бошқа қимматликлар тушунилади. Кредит шартномаси эса  кредит муносабатларини вужудга келишига асос бўлади. Банк кредити эса кредитнинг алоҳида тури ҳисобланади. Назариётчи олимларнинг фикрига кўра банк кредити – кредит шартномаси асосида банклар томонидан жисмоний ва юридик ва жисмоний шахсларга бериладиган кредит тури ҳисобланади.







Ўзбекистон Республикасида банк кредитини ҳуқуқий жиҳатдан тартибга солишга доир мукаммал қонунчилик базаси яратилган. Мазкур норматив-ҳуқуқий ҳужжатларда кредитор ва қарз олувчиларнинг ҳуқуқларини ҳимоя қилишнинг ҳуқуқий механизми ишлаб чиқилган.Банк кредитини тартибга солишда ваколатли органлар томонидан қабул қилинадиган низом ва йўриқномалар ҳам катта аҳамиятга эга. Шунингдек, тижорат банкларининг бошқаруви томонидан ҳар йили қабул қилинадиган кредит сиёсати ушбу банк томонидан кредитлар ажратишда вужудга келадиган ҳуқуқий муносабатларни тартибга солишда катта рол ўйнайди.

Тижорат банклари томонидан жисмоний ва юридик шахсларга кредитлар ажратишда эътибор бериладиган асосий жиҳатлардан бири мижоз томонидан олинаётган кредит қанчалик таъминланганлик даражасига эга эканлигидир. Одатда тижорат банклари томонидан кредитлар тақдим этилганда кредит таъминоти сифатида гаров қабул қилинади. Аммо қонунчилигимизга кўра тижорат банклари  таъминланмаган кредит бериш ҳақида қарор қабул қилиш ҳуқуқига  ҳам  эга ҳисобланади.
Банкнинг мижозга таъминланмаган кредит бериши банк ва мижоз ўртасидаги муносабатлар, кредит қайтарилмаслик хавфининг қай даражада паст эканлиги билан боғлиқ, чунки кредитнинг қайтмаслиги банкнинг иқтисодий ҳолатига жиддий таъсир кўрсатади.  Шунинг учун амалиётда  таъминланмаган кредит бериш жуда кам учрайди. 




Банклар кредит таъминоти миқдорини ўз кредит сиёсатларидаи белгилаб қўйишади. Масалан у 125 фоиз бўлиши мумкин, яъни олинаётган кредит суммаси 100 000 000 (юз миллион) сўмни ташкил этса, банк кредит олаётган мижозидан 125 000 000 000 (бир юз йигирма беш миллион) сўмлик таъминот тақдим этишни талаб этиши мумкин. Банк таъминот сифатида ликвидли бўлган мол-мулк тақдим этилишига катта аҳамият беради. Банк қонунчиликда ундирув қаратилиши мумкин бўлмаган мол-мулкни кредит таъминоти сифатида қабул қилмайди. Жумладан “Гаров тўғрисида”ги қонуннинг 1-моддасига асосан бир шахснинг бошқа шахсга мол-мулкни ёки унга бўлган ҳуқуқни мажбуриятларни таъминлаш учун бериши гаров ҳисобланади. Гаровга кўра қарздор (гаровга қўювчи) гаров билан таъминланган мажбуриятни бажармаган ёки лозим даражада бажармаган тақдирда кредитор (гаровга олувчи) бу мажбурият бўйича гаровга қўювчи томонидан гаровга қўйилган мол-мулкнинг қийматидан бошқа кредиторларга қараганда имтиёзли суратда қаноатлантирилишига ҳақли бўлади, қонунда белгилаб қўйилган ҳоллар бундан мустасно. 





Гаров нарсаси бўлиб ҳар қандай мол-мулк, шу жумладан ашёлар ва мулкий ҳуқуқлар (талаблар) гаров нарсаси бўлиши мумкин, муомаладан чиқарилган мол-мулк, кредиторнинг шахси билан узвий боғлиқ бўлган талаблар, хусусан ҳаёти ёки соғлиғига етказилган зарарни қоплаш тўғрисидаги талаблар, алиментлар тўғрисидаги талаблар ҳамда бошқа шахсга берилиши қонун билан ман этилган бошқа талаблар бундан мустасно.
“Гаров” тўғрисидаги қонуннинг 8-моддасига мувофиқ қарздорнинг ўзи ҳам, учинчи шахс ҳам гаровга қўювчи бўлиши мумкин. Гаров нарсасини алмаштиришга, агар қонунда ёки шартномада бошқача тартиб назарда тутилмаган бўлса, гаровга олувчининг розилиги билан йўл қўйилади. Агар гаров нарсаси нобуд бўлган ёки шикастланган ёхуд унга бўлган мулк ҳуқуқи ё хўжалик юритиш ҳуқуқи қонунда белгиланган асосларга кўра бекор қилинган бўлса, гаровга қўювчи оқилона муддатда (низо чиққан тақдирда эса суд белгилаган муддатда) гаров нарсасини тиклашга ёки шартномада бошқача тартиб белгиланган бўлмаса, уни тенг қийматли бошқа мол-мулк билан алмаштиришга ҳақли.
Гаровга қўювчи гаровда турган мол-мулкни бошқа шахсга бошқа талабларни бажариш учун бериши мумкин, бу навбатдаги гаров ҳисобланади. Агар гаров тўғрисидаги олдинги шартномаларда навбатдаги гаров тақиқлаб қўйилган бўлмаса, навбатдаги гаровга йўл қўйилади. Навбатдаги гаровга олувчининг талаби бу мол-мулкнинг қийматидан аввалги гаровга олувчиларнинг талабларидан кейин қаноатлантирилади. Гаровга қўювчи гаровга олувчиларнинг ҳар бирига мазкур мол-мулкнинг барча мавжуд гаровлари тўғрисида, шунингдек бу гаровлар билан таъминланган мажбуриятларнинг миқдори ҳақида маълум қилиши шарт ва ушбу мажбуриятни бажармаслик туфайли гаровга олувчиларга етказилган зарар учун жавоб беради.




Мижоз томонидан тақдим этилаётган гаров нарсасини баҳолаш гаровга қўювчи билан гаровга олувчи ўртасидаги келишувга кўра ёки баҳолаш фаолияти тўғрисидаги қонун ҳужжатлари талабларига мувофиқ гаров нарсасини баҳолашдан ўтказиш орқали амалга оширилади. 

“Баҳолаш фаолияти тўғрисида”ги Қонуннинг 11-моддасига асосан баҳолаш объектларидан гаров нарсаси сифатида фойдаланилаётганда баҳолашни ўтказишнинг мажбурийлиги белгиланган. Қонунда мазкур норманинг белгиланиши баҳолаш ташкилотларининг ривожланишида катта туртки бўлмоқда. Аммо шуни ёдда тутиш лозимки баҳолаш объектининг ҳисоботда кўрсатилган қиймати баҳолаш объекти хусусида битим тузиш мақсади учун тавсия хусусиятига эга ҳисобланади. Кредит олувчилар кредит таъминоти сифатида кўчмас мулк гарови – ипотекани тақдим этишлари мумкин.










Ипотека тўғрисидаги шартнома бўйича бир тараф - ипотека билан таъминланган мажбурият бўйича кредитор бўлган гаровга олувчи (ипотекага олувчи) шу мажбурият бўйича ўзининг қарздорга нисбатан пул талаблари бошқа тарафнинг - гаровга қўювчининг (ипотекага қўювчи) гаровга қўйилган кўчмас мулки қийматидан ипотекага қўювчининг бошқа кредиторларига қараганда имтиёзли қаноатлантирилиш ҳуқуқига эга бўлади. Ипотека асосий мажбуриятдан ҳосила хусусиятига эга ва у асосий мажбурият тугагунига қадар ҳақиқий бўлади. Ипотека билан таъминланган мажбурият бўйича қарздорнинг ўзи ёки бу мажбуриятда иштирок этмайдиган учинчи шахс (ашёвий кафил) ипотекага қўювчи бўлиши мумкин. Ипотека белгиланган мол-мулк, агар ипотека тўғрисидаги шартномада бошқача тартиб назарда тутилмаган бўлса, ипотекага қўювчининг эгалигида ва фойдаланишида қолади. Ипотека, агар қонунда бошқача тартиб белгиланмаган бўлса, кредит шартномаси, қарз шартномаси ёки бошқа шартнома бўйича мажбуриятни, шу жумладан олди-сотди, ижара, пудрат шартномаларига асосланган мажбуриятни, шунингдек зарар етказилиши оқибатида вужудга келадиган мажбуриятни бажарилишини таъминлаш учун белгиланиши мумкин.


Муомаладан чиқарилган ва тасарруфдан чиқарилиши мумкин бўлмаган кўчмас мулк ипотека нарсаси бўлиши мумкин эмас. Қонун ҳужжатларида мажбурий хусусийлаштирилиши назарда тутилган ёки хусусийлаштирилиши тақиқланган ёхуд чекланган корхоналар ва мол-мулк турлари ҳамда гуруҳлари ипотека нарсаси бўлиши мумкин эмас.

Қонунчиликка кўра, ипотека тўғрисидаги шартнома (шу жумладан, навбатдагилари ҳам) нотариал тартибда тасдиқланиши ва давлат рўйхатидан ўтказилиши керак. Ипотека тўғрисидаги шартнома давлат рўйхатидан ўтказилган пайтдан эътиборан тузилган деб ҳисобланади ва кучга киради. Ипотека тўғрисидаги шартномани нотариал тартибда тасдиқлаш ва давлат рўйхатидан ўтказиш қоидаларига риоя этмаслик унинг ҳақиқий эмаслигини келтириб чиқаради. Бундай шартнома ўз-ўзидан ҳақиқий бўлмайди.

Бундан ташқари кредит ҳисобига сотиб олинаётган мол-мулк ҳам гаров сифатида расмийлаштириши мумкин. Жумладан 2013 йил 27 декабрда қабул қилинган “Кичик тадбиркорлик субъектларини миллий валютада кредитлаш тартиби тўғрисида Низом”га  асосан кредит ҳисобига сотиб олинган мулк ушбу кредит бўйича ўз қийматининг 80 фоизи миқдорида гаров нарсаси бўлиб хизмат қилиши мумкин. Шунингдек тадбиркорлик субъектлари учун яна бир қулайлик яратилган бўлиб, банклар қарз олувчилар томонидан кредит қайтарилишининг таъминоти сифатида тақдим қилинган мол-мулкни унинг хусусиятидан келиб чиққан ҳолда кредитнинг қайтарилган қисмига нисбатан гаровдан чиқариш ҳуқуқига эга бўлиши белгиланган.  

Миллий қонунчилигимизга кўра кредит мажбуриятларини таъминлашнинг асосий усуллари сифатида тижорат банкларининг ўз мижозларига банк кафолати ва кафиллик тан олинган. Банк кафолати - банк (кафил) бошқа шахс (принципал)нинг буюртмасига кўра кафил ўз зиммасига олаётган мажбурият шартларига мувофиқ принципалнинг кредитори (бенефициар) пул суммасини тўлаш ҳақида ёзма талабнома тақдим этса, пулни унга тўлаш ҳақида принципалга берадиган ёзма мажбурият ҳисобланади. Масалан, қурилиш бўйича тендерда қатнашиш учун банклар ўз мижозларига кафиллик, кафолат беришади.   

Тижорат банклари томонидан кафолат бериш тартиби “Тижорат банклари томонидан банк кафолатларини бериш тартиби тўғрисидаги Низом”да белгиланган.

Кафолат бериш масаласи Бош банкнинг кредит қўмитаси томонидан кўриб чиқилади ҳамда мазкур кафолат банк бошқаруви раисининг имзоси билан расмийлаштирилади. Бош банк томонидан банк филиалларига кафолат бериш ҳуқуқининг тақдим этилиши тақиқланади
.

Кафолат бериш тўғрисида қарор қабул қилингач, кафил ва принципал ўртасида қонун ҳужжатларида белгиланган тартибда кафиллик шартномаси тузилади.

Шартнома Бош банк кредит қўмитасининг баённомасига асосан расмийлаштирилади ва у имзоланган кундан бошлаб кучга киради.

Хулоса қиладиган бўлсак республикамиз банк-кредит тизимида кредит мажбуриятини таъминлашнинг самарали тизими яратилган бўлиб, Фуқаролик Кодекси ҳамда бошқа норматив ҳуқуқий ҳужжатларга кўра мулк гарови, ипотека шартномаси, банк кафолати, кафиллик ва суғурта кафолати кредит қайтиши кафолатининг асосий турлари ҳисобланади.

Мазкур мажбуриятни таъминлаш усуллари ичида мулк гарови ва банк кафолати ўзининг ишончлилиги ва самарадорлиги сабабли амалиётда кенг қўлланилади. Гаровга кўчмас мулк тақдим этилганда томонлар ўртасида ипотека шартномаси тузилади. Ипотека шартномасига нисбатан қўйиладиган талаблар қонунчиликда ўз аксини топган бўлиб, мазкур шартнома тузилгандан сўнг ипотека объектига нисбатан таъқиқ қўйилади.
II. БОБ. ТИЖОРАТ БАНКЛАРИДА КРЕДИТ ПОРТФЕЛИНИ ТАШКИЛ ЭТИШНИНГ НАЗАРИЙ–ҲУҚУҚИЙ АСОСЛАРИ ВА УНИНГ АҲАМИЯТИ
2.1. Тижорат банкларида кредит портфелини ташкил этишнинг назарий асослари ва унинг аҳамияти

Тижорат банкининг молиявий барқарорлиги кўп жихатдан унинг кредит операцияларининг самарадорлигига боғлиқ. Шу боисдан кредит операцияларини тўғри ташкил этиш асосида банкда фоизли даромадларнинг барқарор даражасига эришиш ва муаммоли ссудаларни кўпайишига йўл қўймаслик муҳим вазифалардан саналади. Банклар фаолиятида кредит операциялари асосий ўринни эгаллагани учун уларнинг кредит портфелини тўғри ташкил қилиш банкларнинг самарали ва барқарор фаолият кўрсатиши учун имконият яратиб берувчи асосий омиллардан бири ҳисобланади. Кредит операцияларини олиб боришда йўл қўйилган камчиликлар банклар даромадининг камайишига, баъзи ҳолларда уларнинг синиб кетишига олиб келиши мумкин. Шу сабабли банкларнинг кредит портфели ва унинг сифатини назорат қилиб бориш тижорат банклари самарали фаолиятининг гаровидир.












 Банк томонидан бажарилган барча кредит операциялар уларнинг кредит портфелида ўз аксини топиши, ҳар бир банк кредит портфелининг сифатли бўлишига эришиши зарур. Бу эса кредитларнинг ўз вакқтида қайтиб келишида асос бўлиши мумкин. Бази муаллифларнинг тадқиқотларида бу тушунчани ва унинг моҳиятига берилган тарифларни учратиш мумкин. Масалан америкалик иқтисодчилар Крис Ж. Барлтон, Диана Мак Нотон кредит портфели - бу кредитларни туркумлашни ўз ичига олади деб тарифлашади.  

Н. Соколинская “кредит портфелини қиска ва узоқ муддатли кредитлар йиғиндисидан иборат”
 деб таърифлайди. Бу таърифда асосий эътибор кредитнинг муддатига қаратилган бу ҳолат кредит портфелининг моҳиятини тўлиқ очиб беролмайди. Чунки банк томонидан берилган кредитларнинг муддатининг белгилаб қўйилиши ва унга риоя қилиниши фақат кредит портфелининг сифатини аниқлашда муҳим омил бўлиши мумкин. 

Демак, кредит портфели - бу турли xил рискларга асосланган муайян мезонларга қараб тукумланган кредитлар миқёсидаги банк талабларининг йиғиндисидир. 










Тижорат банклари кредит портфелини шакллантириш ва сифатини оширишнинг алоҳида назарий ва амалий масалалари хорижлик бир қатор таниқли иқтисодчилар, жумладан, В. Усоскин ўзининг “Замонавий тижорат банки” номли монографиясида тижорат банки кредит портфелининг сифат даражасини ошириш учун мижозларнинг кредит тўловига лаёқатлилигини баҳолаш тизимини такомиллаштириш зарур деб хисоблайди. Кейинги йилларда Ўзбекистонда хам тижорат банклари кредит портфелининг сифатини оширишнинг алоҳида жихатлари А.Боймуратов, Ш.Абдуллаева, С.Бержанов, О.Иминов, С.Норқобилов, Д.Саидовлар томонидан ўрганилган. Ш.Абдуллаева тижорат банклари фаолиятидаги кредит рискини бошқаришни такомиллаштириш йўли билан кредит портфелининг сифатини ошириш мумкин деб ҳисоблайди
. 







Ўзбекистон Республикасининг тижорат банкларида кредит портфелини шаклланиш жараёнини ва унга бозор муносабатларига ўтиш жараёнларининг таъсирини илмий асосда ўрганиш мамлакатимиз банк тизими учун муҳим амалий аҳамият касб этади. Бунинг боиси шундаки, биринчидан мамлакат иқтисодиётини юксалтириш учун зарур бўлган инвестицион харажатларни молиялаштиришда банк кредитлари муҳим манба вазифасини бажаради, иккинчидан 
аҳолининг 
ва 
корхоналарнинг 
вақтинчалик 
бўш пул маблағларини банкларга жалб этиб уларни иқтисодиётнинг реал секторини кредитлаштиришга йуналтириш инфляцион жараёнларни жиловлашнинг зарурий шарти ҳисобланади. 




Тижорат банклари томонидан берилган барча кредитлар унинг кредит портфелида ўз ифодасини топади. 






Тижорат банклари ўз мижозларига турли кўринишдаги кредитлар бериши мумкин. Авваламбор, қарз олувчиларнинг асосий группалари бўйича: 

· хўжаликка; 

· аҳолига; 

· хукуматнинг давлат органларига берилган кредитларга бўлинади. 

Йўналиши бўйича кредитлар қуйидагича: 

· истеъмол; 

· саноат;     

· савдо; 

· қишлоқ хўжалиги; 

· инвестицион; 

· бюджет. 

Кредитлар фойдаланиш муддати бўйича: 

· қисқа муддатли; 

· узоқ муддатли кредитларга бўлинади.  

Миқдори  бўйича кредитлар: 

· йирик; 

· ўрта; 

· майда кредитларга бўлинади.  

Таъминланганлик бўйича: 

· таъминланмаган (ишонч) кредитлар; 
· таъминланган кредитларга бўлинади. 

Ўз навбатида таъминланган кредитлар таъминланиш характерига кўра: 

· гаровли; 

· кафолатланган; 

· суғурталанган кредитларга бўлинади.  

Банк кредитлари мақсад бўйича: 

· ипотека ссудалари; 

· молиявий ташкилотларга берилган ссудалар; 

· қишлоқ хўжалигига берилган ссудалар; 

· савдо ва саноат корхоналарига берилган ссудалар; 

· жисмоний шахсларга берилган ссудалар; 

· бошқа ссудалар; 

· лизинг молиялаштириш. 

 
Бунда банк ўзининг қайси тармоққа кўпроқ эътибор беришига қараб, у ёки бу кредит улуши кредит портфелида кўпроқ бўлади. Бу унинг кредит сиёсатидан келиб чиқади. 








Банк актив операциялари ичида кредит асосий ўринни эгаллайди ва банк даромадининг катта қисми хам айни шу кредит операциялари орқали келади. Шу сабабли банк кредит портфелининг қандай шаклланиши банк фаолиятига бевосита таъсир кўрсатади. Банк яхши кредит портфелини шакллантириш ниятида экан, кредитлаш жараёнини тўғри ташкил қилиши зарур бўлади. 










Биз юқорида турли кўринишдаги кредитларни кўрдик, бироқ конкрет банкларнинг кредит портфели структураси ўзига хос хусусиятларга эга бўлади. 











Банк кредит портфели структурасини аниқловчи муҳим факторлардан бири - бу айни банк хизмат кўрсатадиган бозор секторининг спецификасидир. 









Ҳар бир банк ўз бозор сигменти мижозларининг қарз маблағларига бўлган эхтиёжини ҳисобга олиши керак. Масалан, шахар чеккасидаги уйлар ва кичик магазинларга эга районда жойлашган бўлса, асосан уй бинолари гарови остида, ипотека кредита,  автомобил,  уй жихозлари, умуман уй хўжалигини юритиш учун харажатларни қоплашга кредитлар беради, аксинча катта шаҳарларда, офислар, катта универмаглар, саноат корхоналари орасидаги банклар одатда ўз кредитларини асосан тижорат фирмаларига товар материаллар запасларини тўлдиришга, жихозлар сотиб олиш ва иш хақига йўналтирадилар. Албатта, банклар кредит бераётганларида ўзлари хизмат кўрсатаётган регионларга тўлиқ бўлиб бермайдилар. Керакли кредит маблағларини тўлиқ ёки қисман улар бошқа банклардан олишлари мумкин, бу холат агар банк хизмат қилаётган регион иқтисодий қийинчиликларга дуч келса, зарар кўриш рискини камайтиради. 





Банк ўлчами ҳам унинг кредит портфелига таъсир этувчи омиллардан бири ҳисобланади, айниқса бир қарз олувчига бериладиган кредитнинг максимал миқдорини белгиловчи капитали хажми муҳимдир. Катта банклар одатда улгуржи кредиторлар ҳисобланадилар, улар ўзларининг кредитларининг асосий микдорини корпорациялар ва бошқа фирмаларга берадилар. Кичикроқ банклар эса фуқароларга кичик ссудалар, уй гарови остида хусусий шахсларга кредитлар, ферма ва ранчо эгаларига кичик кредитлар шаклидаги якка холдаги кредитларни беришга йўналтирилганлар. Бундан ташқари кредит портфели таркибига кредитлашнинг турли кўринишлари соҳасида менежерларнинг тажриба ва малакаси, ҳамда ўз кредит инспекторларига маълум кўринишдаги кредитларни бермаслиги кўрсатилган банк кредит сиёсати ҳам таъсир кўрсатади. 




Кредит портфелининг таркиби маълум даражада банкнинг кутилаётган даромадига ҳам боғлиқ, чунки банк одатда кутилаётган даромади максимал бўлган ссудаларни беришни маъқул кўради. Тижорат банклари сифатли кредит портфелини шакллантириш учун авваламбор кредитлаш жараёнини  тўғри ва сифатли олиб боришлари зарур. 





Кредитлаш жараёнини қуйидаги босқичларга бўлади: 

· Кредит аризалари портфелини шакллантириш; 

· Потенциал мижозлар билан суҳбатлар ўтказиш; 

· Кредит беришнинг мақбуллиги ва уни бериш шакли тўғрисида қарор қабул қилиш; 

· Кредит ишини расмийлаштириш; 

· Мижоз билан у ссуда олгандан кейин хам ишлаш; 

· Кредитнинг фоизлар билан қайтарилиши ва кредит ишининг ёпилиши. 

Кредитлаш жараёни бир нечта принциплар орқали амалга оширилади: 

· мақсадлилик; 

· таъминганлилик; 

· муддатлилиги; 

· қайтарилиши; 

· тўловлилик. 

Қайтарилиш тамойили кредитнинг моҳиятини ифодалайди. Банк томонидан мижозларга бериладиган ҳар бир сўм пул маблағлари яна банкка қайтарилиши лозим. Қайтариб беришнинг иқтисодий асоси сифатида маблағларнинг узлуксиз доиравий айланиши ҳисобланади. 

Кредит иқтисодий муносабатларни белгиланган тизими сифатида бошқа пулли муносабатлардан фарқ қилади, яъни пулнинг харажати қайтариб бериш шарти билан амалга ошади. 






Кредитнинг муддатлилик тамойили қайтаришлик тамойили билан узвий боғлиқ бўлади. Кредитлашнинг муддатлилиги икки томонлама характерга эга. Биринчидан, кредитнинг моҳияти вақтинча фойдаланишга берилган маблағларнинг қайтарилишлигини билдирибгина қолмай, балки бу қайтарилишини аниқ муддатларини белгилашни ҳам тақазо этади. Кредитнинг муддати, бир томондан фойдаланишга берилаётган кредит ресурсларининг бўш туриш муддати билан белгиланса, иккинчи томондан қарз олувчининг маблағларга бўлган вақтинчалик эхтиёжларининг муддатига боғлиқ. Кредитлаштириш муддатлилигининг бу икки томонлама характери инобатга олинганда вақтинчалик фойдаланишга берилган маблағларни тўлиқ ва белгиланган муддатда қайтарилишини таъминлаш мумкин. 

Кредитнинг кейинги тамойили - кредитнинг таъминланганлигидир. Бунда ссуданинг таъминланганлиги кредит берилишига асосан қарз олувчининг мулки, моддий бойликлар захиралари, кўчмас мулки ёки ишлаб чиқариш харажатлари суммасига мос келиши билан белгиланади. Бу ўз навбатида кредитни ўз муддатида қайтарилишига кафолат берилишини тасдиқлайди. Ссуданинг ўз вақтида қайтарилишини таъминлаш учун кредит шартномасига кўра қарз олувчи гаровга маълум қийматга эга бўлган мол - мулкни қўйиб расмийлаштирадилар. Агар қарз олувчи кредитни ўз вақтида қайтара олмаса, у ҳолда гаровни сотиш чоралари кўрилади. Кредит миқдори гаровга кўйилган мулк кийматининг 50 фоизидан 80 фоизигача миқдорида берилади. Кредитнинг бош тамойили - мақсадга йўналтиришдир. Бунда аниқ хўжалик жараёнларининг кредит билан боғлиқлиги таъминланади. Кредитни мақсадли йўналтириш тамойили қарз олувчи зиммасига пул маблағларини фақат режада кўрсатилган мақсадлар учун сарфланишни кўзда тутади. Кредитлар бизнес режа асосида берилади. Кредитни мақсадли йуналтириш кредит миқдорини тартибга солиш усулларига боғлиқ бўлади. Бу усуллар: 

· лимитлаштириш; 

· назорат рақамларини белгилаш; 

· режа бўйича кредит миқдорини аниқлаш кабилардан иборат. 

Кредитнинг мақсадли йуналтиришини таъминлаш унинг ўз вақтида  қайтарилиши учун реал шарт - шароитларни яратиб беради.  Берилган кредит қарз олувчи томонидан бошқа мақсадга ишлатилган бўлинса, у ҳолда белгиланган тартибга мувофиқ кредит муддатидан илгари қайтариб олинади.
Кредитлашнинг бешинчи тамойили - олинган кредит учун ҳақ тўлаш ёки фоизлиликдир. Бунда шартномага кўра кредит олувчи корхона ўз эхтиёжи учун кредитга олган пул маблағларидан вақтинча фойдаланганлиги учун банкка белгиланган хақни тўлаши лозим. Банкнинг фоиз ставкаси бу кредитнинг нархидир. Бу тамойил қарзга олинган маблағлардан унумли фойдаланиш ва кредитни қайтариш муддатини тезлаштириш мақсадида корхона иқтисодий таъсир кўрсатиш воситасидир.  




Юқорида кўриб чиқилган тамойил асосида кредит олмоқчи бўлган мижозларга кредит пакети тайёрланади ва кредит олиш мумкин ёки мумкин эмаслигини таҳлил қилинади. Кредит пакетини тайёрлаш ва уни таҳлил қилиш жараёни қуйидаги босқичларга бўлинади:  




Бунда қарз олувчи мижоз рахбарининг мутахасислиги, ишбилармонлик қобилияти, хўжаликнинг бошқа хўжаликлар билан муносабатлари ва сўралаётган кредитни ишлатишдан мақсад каби ҳолатлари аниқланади. 
Қарз олувчининг кредитга лаёқатлилигини аниқлаш ва баҳолаш. Бу билан сўралган кредитнинг таваккалчилик даражасини аниқлаш, унинг қайтарилмаслик имкониятлари ва бошқа молиявий ҳолатлар аниқланади. 
Хўжалик субъекти кредит олиш учун таҳлилий ва хомчут маълумотларидан келиб чиққан ҳолда, кредит буюртмаси ва илтимосномасини тузади. 






Илтимосномада кредит олиш зарурлиги, унинг самарадорлиги, қайтарилиши, тўлови ва таъминланиши, шунингдек, ўз капитали таркиби ва унинг кредитланаётган тадбирдаги иштироки батафсил баён қилинади.
Илтимосномага қуйидагилар илова қилинади: 
а) кредит буюртмаси; 

б) пул оқими таҳлили кўрсатилган бизнес-режа; 

в) охирги ҳисобот даври учун бухгалтерлик баланси, дебиторлик ва кредиторлик қарзлари ва тўлов муддати 90 кундан ошган қарзларни қиёслаш далолатномалар талқини билан бирга; 

г) фойда ва зарарлар тўғрисидаги ҳисобот; 

д) айланма маблағларини айланиши ҳисоб - китоби; 


Кредит ходими юқорида қайд этилган хужжатларни олгач, уч кунлик муддатда қуйидагиларни аниқлайди: 




*субъектларнинг кредит ва тўлов қобилияти, унинг рейтинг баҳосини, шунингдек кредит мақсадларининг устав фаолиятига мувофиқлиги, кредит турининг аниқлайди, бунда у мажбурий тартибда ликвидлилик, қоплаш, мухторият, қарз маблағларини жалб қилиш, фойда ва айланма маблағлари айланиши коэффициентларидан фойдаланади. 






Кредит пакетини таҳлил қилишда нафақат кредит битимларининг турли соҳаларига, балки рахбарнинг шахсий сифатларига ҳам баҳо берилади. Тақдим этилган хужжатларни батафсил ўрганиб чиққач, банк ходими кредит битимини тузиш учун хулосани расмийлаштиради. Бунда қуйидагилар кўрсатилади: 

· кредитнинг мақсади, муддати ва миқдори; 

· кредит қайтарилишининг таъминланиши; 

· фоиз миқдори ва бошқалар. 





Умуман олганда мижознинг кредитга лаёқатлилигини баҳолашнинг асосий кўрсаткичларини кўрсатиб ўтиш мақсадга мувофиқ бўлар эди: 

·  ликвидлик коэффициенти;
· қоплаш коэффициенти;
·  мухторлик коэффициенти ва кўшимча кўрсаткичлардан, айланма маблағлар ҳолати ва айланиш коэффициентлари аниқланади. 

Тижорат банклари фаолиятида турли хил рисклар учраб туради. Лекин уларнинг фаолиятига кўпроқ кредит риски, ликвидлилик риски ва фоиз риски таъсир қилади. Тижорат банклари фаолиятининг асосий қисми кредитлар бериш ва шу асосда фойда олишга йуналтирилган бўлганлиги учун улар фаолиятида бу рискларнинг салмоғи хам юқори бўлади. Таснифланган кредитларнинг қайси гурухга кириш даражаси тез сотиладиган активлар ва юқори ликвид маблағларнинг мавжудлиги билан белгиланади. 







Ўзбекистан Республикаси Марказий банки томонидан 1998 йил 9 ноябрда тасдиқланган 242 - сонли «Активлар сифатини таснифлаш, мумкин бўлган йукотишлар бўйича тижорат банклари томонидан резервлар ташкил қилиш ва ундан фойдаланиш қоидаси»га (киритилган ўзгартиришлар ва қўшимчалар) асосан тижорат банклари томонидан бериладиган кредитлар юқорида келтирилган мезонлар бўйича «яхши», «стандарт», «субстандарт», «шубхали» ва «умидсиз»  кредитларга таснифланади. 









Тижорат банкларининг кредит портфелини берилган ссудаларнинг таъминланганлик даражасига қараб қуйидаги турларга бўлиш мумкин: 

· биринчи даражали таъминотга эга бўлган; 

· бошқа таъминотга эга бўлган; 

· тўлиқ таъминланган; 

· таъминланмаган ссудаларга бўлинади. 



Биринчи даражада таъминланган кредитлар гурухига тўлиқ таъминланган кредитлар киради. Улар қуйидагилар билан таъминланади: 

· Ўзбекистон Республикаси хукумати кафолати; 

· Ўзбекистон Республикаси Марказий банки розилиги билан биринчи синф хорижий банклари кафолати; 

· эркин айирбошланадиган валютадаги гаров; 

· Ўзбекистон 
Республикаси 
давлат 
қимматли 
коғозлари кўринишидаги гаров; 

· Стандартлаштирилган қимматбахо металлар қуйилмалари кўринишидаги гаров.








Бошқа таъминотга эга бўлган ссудалар гурухига қуйидагилар: 

· мол-мулк гарови; 

· қимматли коғозлар кўринишидаги гаров; 

· бошқа хуқукий ва жисмоний шахсларнинг кафолат хати ва бошқалар киради. 








Тижорат банклари томонидан кредит операцияларини тўла - тўкис олиб бориш улар томонидан кредит сиёсатининг қай даражада тузилганлигига боғлиқ, банклар ўзларнинг кредит сиёсатига кўра мижозларнинг таъминотини белгилашлари мумкин. 







2.2. Тижорат банкларида кредит портфелини ташкил этишни                       ҳуқуқий  асослари ва кредитлаш тизимининг таҳлили
Тижорат банклари кредит сиёсатини ишлаб чиқишда Ўзбекистон Республикасининг Конституцияси, Ўзбекистон Республикаси “Марказий банки тўғрисида”ги Конун., Ўзбекистон Республикаси “Банклар ва банк фаолияти тўғрисида”ги Қонуни.,Ўзбекистон Республикасининг “Банк сири тўғрисида”ги  Қонуни., Ўзбекистон Республикасининг 2006 йил 15 сентябр Микромолиялаш тўғрисида” ги Қонуни, Ўзбекистон Республикасининг 2006 йил 20 сентябр “Микрокредит ташкилотлари тўғрисида”ги Қонуни., Ўзбекистон Республикасининг “Гаров тўғрисида”ги Қонуни., Ўзбекистон Республикаси Президентининг 2011 йил 11 мартдаги ПҚ-1501-сонли “Кичик бизнес ва хусусий тадбиркорлик субъектларига кредит беришни кўпайтиришга оид қўшимча чора-тадбирлари тўғрисида” ги Қарори. Ўзбекистон Республикаси Марказий банки Бошқаруви томонидан 9 ноябр 1998 йилда тасдиқланган 242-сонли “Активлар сифатини таснифлаш, тижорат банклари томонидан ссудалар бўйича юзага келиши мумкин бўлган йўқотишлар ўрнини қоплаш учун ташкил этиладиган заxирани шакллантириш ва ундан фойдаланиш тартиби”, Ўзбекистон Республикаси Президентининг 2002 йил 30 мартдаги “Пул массаси ўсишини чеклаш ва молия интизомига риоя этиш масъулиятини ошириш чора-тадбирлари тўғрисида”ги 3047-сонли Фармони, Ўзбекистон Республикаси Президентининг 2010 йил 26 ноябрдаги ПК,-1438-сонли Карори билан тасдикланган “2011 - 2015 йилларда республика молия-банк тизимини янада ислоҳ қилиш ва барқарорлигини ошириш ҳамда юқори халкаро рейтинг кўрсаткичларига эришишнинг устувор йўналишлари бўйича комплекс чоратадбирлар” 2005 йил 15 апрелдаги “Банк тизимини янада ислоҳ қилиш ва эркинлаштириш чора-тадбирлари тўғрисида”ги ПК-56 сонли, 2007 йил 12 июлдаги “Банкларнинг капиталлашувини янада ошириш ва иқтисодиётни модернизациялашдаги инвестиция жараёнларида уларнинг иштирокини фаоллаштириш чора-тадбирлари тўғрисида” ҳамда 2007 йил 7 ноябрдаги “Банк тизимини янада ривожлантириш ва бўш пул маблағларини банк айланмасига жалб этиш чора-тадбирлари тўғрисида”ги Қарорлари, Вазирлар Маҳкамасининг 2001 йил 22 августдаги “Иқтисодиётни кредитлаш механизмини янада такомиллаштириш чора-тадбирлари тўғрисида”ги 349сонли Қарори, банк назорати бўйича Базель Қўмитасининг баҳолаш тамойиллари ҳамда Ўзбекистон Республикаси Марказий банки Бошқаруви томонидан 2000 йил 22 февралдаги “Тижорат банклари кредит сиёсатига қўйиладиган талаблар тўғрисида”ги 429-сонли, “Ўзбекистон Республикаси банкларида кредит ҳужжатларини юритиш тартиби тўғрисида”ги 432-сонли, 2003 йил 11 октябрдаги  “Фоизларни ўстирмаслик тўғрисида”ги 25/7-сонли, 1998 йил 2 ноябрдаги “Банкларнинг кредит ва депозитлари бўйича фоизлар ҳисоблаш тартиби тўғрисида”ги 424-сонли Низомларига ва ҳар бир тижорат банкининг Бошқарув Кенгаши томонидан ишлаб чиқилган меъёрий ҳужжатлар ва бошқа қонун ҳужжатларига зид келмайдиган қоидаларга асосланади. 










Ўзбекистон Республикаси Вазирлар Маҳкамасининг 2000 йил 24 мартдаги қарори билан Ўзбекистон Республикаси банк тизимини 2000 - 2003 йилларда ислоҳ қилиш Дастури қабул қилинди. Унда тижорат банкларининг воситачилик ролини фаоллаштириш мақсад қилиб қўйилган. Ушбу қарордан кўзланган мақсад банкларнинг кредит сиёсатини мустақил ишлаб чиқилиши ва банкларнинг кредитлаш жараёнини эркинлаштириш масаласи кўрсатилган эди. Ўзбекистон Республикаси банк амалиётида 2000 йилдан бошлаб кредит сиёсати ишлаб чиқилиши белгилаб берилди.   


Ўзбекистон Республикаси Марказий банки томонидан 2000 йил 22 февралда тасдиқланган “Тижорат банклари кредит сиёсатига қўйиладиган талаблар тўғрисида” ги 429 – Низомга асосан “Банкнинг кредит сиёсати – кредитлаш жараёнидаги юзага келувчи таваккалчиликни бошқаришда банк раҳбарияти томонидан қабул қилинадиган чоралар ва услубларни белгиловчи ҳамда банк раҳбарияти ва ходимларини кредит портфелини самарали бошқаришга доир кўрсатмалар билан таъминловчи ҳужжатдир”. Шунингдек, 2015 йилда пул бозорида ҳам молиявий ресурслар нархларининг арзонлашиши кузатилиб, банклараро кредит операциялари бўйича ўртача фоиз ставкаси 2015 йилнинг биринчи чорагида кузатилган ўртача 9,7 фоиздан йил охирига келиб 9,2 фоизгача пасайди. Ўз навбатида, депозитлар ва банклараро пул бозорида фоиз ставкаларининг пасайиши тижорат банклари томонидан иқтисодиётнинг реал секторига ажратилаётган кредитлар бўйича фоиз ставкаларининг пасайишига хизмат қилди. Хусусан, 2015 йилда тижорат банкларининг кредитлари бўйича ўртача тортилган фоиз ставкаси йиллик ҳисобда 10,5 фоиздан 9,5 фоизгача пасайди.
 
2016 йил 1 январь ҳолатига кўра, республикада 26 та тижорат банки фаолият кўрсатаётган бўлиб, шундан 7 таси хусусий ва 5 таси чет эл капитали иштирокидаги банклар ҳисобланади. Бугунги кунда республика ҳудудларида тижорат банк​ларининг 854 та филиали фаолият кўрсатмоқда. Банк-молия хизматлари бозори инфратузилмасини халқаро мезонлар асосида ривожлантириш мақсадида Кредит ахбороти миллий институти, Гаров реестри тизими ва «Кредит-ахборот таҳлилий маркази» кредит бюроси фаолиятлари такомиллаштириб борилмоқда. 


Ҳозирда тижорат банкларининг барча филиаллари интернет тармоғи орқали «garov.uz» сайтига уланиб, гаров муносабатларига тегишли барча маълумотлар «Гаров реестри» давлат унитар корхонаси маълумотлар базасига киритилиши таъминланмоқда
.




Иқтисодиётнинг реал сектори​га ажратилган кредитларнинг 86,7 фоизи ички манбалар ҳиссасига тўғри келади.
2015 йилда иқтисодиёт реал секторини молиявий қўллаб-қувватлаш учун йўналтирилган узоқ муддатли кредитлар ҳажми 2014 йилдагига нисбатан 27,7 фоизга ошиб, уларнинг тижорат банклари жами кредит портфелидаги салмоғи 79,8 фоизни ташкил этди.
(Иловага қаранг)










Банкларнинг инвестиция жараёнларидаги иштироки янада фаоллашиб бормоқда. Банклар томонидан ажратилаётган инвестицион кредитлар устувор равишда иқтисодиётнинг саноат тармоқларини модернизация қилиш, замонавий инфратузилмани шакллантириш ва ривожлантириш, ҳудудларни ижтимоий-иқтисодий жиҳатдан юксалтириш ҳамда янги иш ўринлари ташкил этишга қаратилган дастурлар доирасидаги инвестицион лойиҳаларни молиялаштиришга йўналтирилмоқда. 2015 йилда корхоналарни модернизация қилиш, техник ва технологик жиҳатдан қайта жиҳозлаш мақсадларига тижорат банклари томонидан жами 10,2 трлн. сўм ёки 2014 йилдагига нисбатан 1,2 баробар кўп инвестицион кредитлар ажратилди (9-диаграмма). (Иловага қаранг)






Кичик бизнес ва хусусий тадбиркорликни молиявий қўллаб-қувватлашни кенгайтиришга қаратилган чора-тадбирларнинг амалга оширилиши кўрсатилаётган молия​вий хизматлар, жумладан, ажратилаётган кредитлар ҳажмининг жадал суръатларда ошишида ўз аксини топмоқда. Бизнес юритиш, жумладан, банк фаолиятини амалга ошириш ша​роитларининг яхшиланиши ва жорий этилган имтиёзларнинг ижобий таъсири натижасида 2015 йил мобайнида мазкур соҳа субъектларига барча молиялаш манбалари ҳисобидан ажратилган кредитлар суммаси 2014 йилдагига нисбатан 32,3 фоизга ошиб, 12,1 трлн. сўмни ташкил этди (10-диаграмма). Шундан, 2,5 трлн. сўми соҳа субъектларига ажратилган микрокредитлар бўлиб, ушбу кўрсаткич 2014 йилдагига нисбатан 1,3 баробардан зиёдга ошди. «Микрокредитбанк» томонидан кичик бизнес ва хусусий тадбиркорлик субъектларига 362 млрд. сўм миқдорида ёки 2014 йилга нисбатан 1,2 ба​робарга кўп микромолиявий хизматлар кўрсатилди
.

Бугунги кунга келиб республикамизда фаолият кўрсатаётган барча тижорат банклари «Мудис», «Стандарт энд Пурс», «Фитч Рейтингс» каби нуфузли халқаро рейтинг агентликларининг «барқарор» рейтинг баҳоларига эга. 2015 йилда «Стандарт энд Пурс» ва «Фитч рейтингс» рейтинг агентликлари Ўзбекистон банк тизими фаолиятини яна бир бор «барқарор» деб баҳолади. 2015 йилнинг июль ойида «Мудис» халқаро рейтинг агентлиги Ўзбекистон банк тизимининг ривожланиш истиқболларига кетма-кет олтинчи йил «барқарор» рейтинг баҳосини берди
.



Мазкур халқаро рейтинг агентликлари Ўзбекистон банклари фаолиятининг даромадлилиги, активлари сифати ва ликвидлигининг юқорилиги, мижозлар депозитлари ва капиталининг етарли даражада ўсишини республика банк тизими барқарорлиги ва ривожланишининг асосий омиллари сифатида алоҳида қайд этмоқда. Шунингдек, сўнгги йилларда банк тизимини эркинлаштириш, ислоҳ қилиш ва унинг тадбиркорликни қўллаб-қувватлашдаги ролини кенгайтириш борасида амалга оширилаётган ислоҳотлар Жаҳон банки ва Халқаро молия корпорацияси томонидан юқори баҳоланиб келинмоқда.

 «Кредитлар олиш индекси» бўйича Ўзбекистон банк тизими кўрсаткич​лари олдинги йилга нисбатан бир йўла 63 поғонага ёки 105-ўриндан 42-ўринга кўтарилди(11-диаграмма).






2.3. Хорижий мамлакатларда банк кредитини ҳуқуқий тартибга солиш масалалари

Ҳуқуқшунос олимларнинг фикрига кўра  ҳар қандай ҳуқуқ тармоғини ривожлантиришда ривожланган хорижий мамлакатларнинг илғор тажрибасини  миллий қонунчиликка имплементация қилиш катта рол ўйнайди. Шу жумладан банк кредитини ҳуқуқий тартибга солиш юзасидан ҳам банк, кредит тизими ривожланган дунё мамлакатлари тажрибасини ўрганиб чиқиш ва ижобий жиҳатларини миллий қонунчилигимизга имплементация қилсак мақсадга мувофиқ бўлар эди.


Шу мақсадда дастлаб, Россия Федерациясининг банк, кредит тизимини ва банк кредитини ҳуқуқий тартибга солиш бўйича қабул қилинган норматив ҳужжатлари ҳамда уларнинг амалиётдаги аҳамиятини ўрганиб чиқамиз.


Россия Федерациясида банк, кредит муносабатлари “Россия Федерациясининг Фуқаролик Кодекси”  “ Марказий Банк тўғрисида” ги,“Банклар ва банк фаолияти тўғрисида”ги “Кредит ташкилотларининг банкротлиги тўғрисида”ги федерал қонунлари ҳамда бошқа норматив ҳужжатлар билан тартибга солинади.


Эътибор берадиган бўлсак, Россия Федерациясида ҳам кредит муносабатлари натижасида келиб чиқадиган муносабатлар фуқаролик кодекси нормалари билан тартибга солинади бу эса бизнинг қонунчилигимизга ўхшашдир.


Шунингдек аҳамиятли жиҳати шундаки бизнинг мамлакатимиздаги каби, Россия Федерациясида ҳам банк соҳасидаги муносабатларни бошқариш учун Россия Федерациясининг Марказий банки ташкил этилган ҳамда ушбу банк бошқа банклар устидан назоратни амалга оширади.


Н.Д. Эриашвилининг фикрича эса «Россия банки (Марказий банк кўзда тутилади) «Банклар банки» бўлиб, кредит ташкилотлари фаолияти устидан текшириш ва назоратни амалга оширади»
.

Россия Федерацияси ҳукумати қошидаги давлат бошқаруви академияси профессори, иқтисод фанлари доктори, профессор Виктор Андреевич Mocквиннинг таъкидлашича кредит деганда умумий маънода товар кредити, тижорат кредити, бюджет кредити ва солиқ кредити тушунилади. 


Булар ичида банк кредити ўзининг алоҳида хусусиятлари билан ажралиб туради. Биринчидан банк кредит муносабатларида кредитор сифатида қатнашиши банкнинг иқтисодий ва ҳуқуқий табиатини белгилаб беради ҳамда банк кредит ажратиш орқали ўзининг  асосий функцияларидан бирини бажаради. Иккинчидан банк кредит муносабатларида қарз олувчи сифатида қатнашиши мумкин бунда банк бошқа банклардан муайян муддатга кредит олади ва узини қарз олувчи сифатида намоён этади.


Россия Федерациясининг Фуқаролик кодексида  қарз ва кредитни бир биридан ажратадиган алоҳида хусусиятлари кўрсатиб ўтилган. 
Унга кўра, қарз қарз берувчи томонидан қарз олувчи (қарздор)га пул ёки бошқа қимматликларни бериш билан характерланади.


Кредит эса қарзнинг алоҳида тури бўлиб қуйидаги жиҳатлари билан фарқланади.

· Шартнома кредит шартномаси ҳисобланмайди агарда шартномада берилган пул фоизи билан қайтарилиши назарда тутилмаса.

· Бир томон (кредитор)дан иккинчи томон (қарздор)га албатта пул қийматликлари ўтказилиши назарда тутилиши лозим.

· Кредит берувчи яни кредитор ҳар қандай шахс эмас балки фақатгина кредит ташкилоти бўлиши мумкин.


Юқорида санаб ўтилган хусусиятларга эга кредит- банк кредити ҳисобланади. Банк кредити бу кредитор яни банк ва қарздор ўртасидаги қуйидаги мақсадларда амалга ошириладиган муносабат ҳисобланади:

· Кредит олувчига кредит суммаси фақатгина белгиланган мақсадларда фойдаланиш учун берилади.

· Кредит суммаси белгиланган муддатда қайтарилиши керак.

· Кредит олувчи кредит суммасидан фойдалангани учун кредиторга шартномада белгиланган фоизларни тўлайди.


Россия Федерациясида тижорат банклари ўз мижозларига турли хил кўринишдаги кредитларни тақдим этадилар, ушбу кредитларни турли хил асосларга кўра гуруҳларга бўлиш мумкин.

 Кредит олувчи шахсларнинг туридан келиб чиқиб кредитлар:

· Тадбиркорлар ва ташкилотларга бериладиган кредитлар

· Банкларга бериладиган кредитлар

· Жисмоний шахсларга бериладиган кредитларга бўлинади.


Статистика маълумотларига кўра 2015 йил июн ҳолатига кўра Россия Федерациясида тижорат банклари томонидан 29 078 млрд рубл кредит берилган бўлиб, шундан 69,1% кредит тадбиркорлар ва ташкилотларга, 18,9% кредит жисмоний шахсларга ва 12% кредит  кредит ташкилотларига берилган
.


Бу эса Россия Федерациясида кредитларнинг асосий қисми тадбиркорлар ва юридик шахсларга ажратилаётганини кўрсатади. 


Россия Федерацияси Фуқаролик кодексининг 819, 820, 821, 822, 823 моддалари кредитга бағишланган.

 
Кредит шартномасига кўра банк ёки бошқа кредит ташкилоти (кредитор) шартномада кўрсатилган миқдорда ва шартларда пул маблағини беришга кредит олувчи эса ушбу қарзни қайтаришга ва фоизини тўлашга мажбур
.


Юқорида келтирилган моддада кредит шартномасига таъриф берилганлигини  кўриб ўтишимиз мумкинки ушбу таъриф банк кредитининг асосий белгиларини ўзида мужассам этган.

Россия Фуқаролик кодексининг 820 моддасида  Кредит шартномасининг шакли ҳақидаги қоидалар акс этган бўлиб, унга кўра кредит шартномаси ёзма равишда тузилиши шарт.


Ёзма шаклга риоя қилмаслик кредит шартномаси юзасидан ҳаракат қилмасликка олиб келади. Бундай шарнома ҳақиқий эмас деб топилади.


Мазкур моддадан англашимиз мумкинки, кредит шартномаси ёзма равишда тузилсагина ҳақиқий ҳисобланади. Мазкур шаклга риоя қилмаслик ушбу шартноманинг ҳақиқий эмас деб топилишига олиб келади.


Шу ўринда таъкидлаш лозимки, миллий қонунчилигимизда ҳам кредит шартномаси ёзма тузилиши лозимлиги акс ҳолда ҳақиқий эмас деб топилиши мумкинлиги таъкидлаб ўтилган.


Шунингдек, Россия Федерациясида 1999 йил 25 февралда кредиторларнинг ҳуқуқларини ҳимоя қилиш мақсадида “Кредит ташкилотларининг банкротлиги тўғрисида” қонун қабул қилинган.


Россия Федерациясининг кредит соҳасидаги қонунчилигини аҳамиятли жиҳати унинг кредит қонунчилигини бузганлиги учун аниқ жавобгарликнинг белгиланганлиги билан аҳамиятлидир. Жумладан Россия Федерациясининг 

“ Маъмурий ҳуқуқбузарлик тўғрисидаги” кодекси ва Жиноят кодексига кўра ноқонуний кредит олганлик учун жавобгарлик масаласи белгиланган.


Шу ўринда таъкидлаб ўтиш лозимки миллий қонунчилигимизда айнан ноқонуний кредит берганлик учун жавобгарликни назарда тутувчи норма мавжуд эмас. Россия Федерацияси қонунчилигида кредит муносабатлари соҳасида қонунчиликни бузганлик учун жавобгарликнинг мавжудлиги ушбу мамлакат кредит қонунчилигининг ўзига хос томони ҳисобланади.


Россия Федерацияси “Маъмурий ҳуқуқбузарлик тўғрисидаги” кодексининг 14.11 моддасига кўра ноқонуний кредит олиш- кредит олувчи томонидан кредит ёки имтиёзли кредит олиш банк ёки бошқа кредит ташкилотига ўзининг хўжалик ёки иқтисодий аҳволи ҳақида ёлғон маълумотлар бериш орқали амалга оширилган бўлса- фуқароларга энг кам ойлик иш ҳақининг ўн бараваридан йигирма бараваригача; мансабдор шахсларга энг кам ойлик иш ҳақининг йигирма бараваридан ўттиз бараваригача; юридик шахсларга эса икки юз бараваридан уч юз бараваригача миқдорда маъмурий жарима белгилашга сабаб бўлади.


Шунингдек Россия Федерацияси жиноят кодексида ҳам ноқонуний кредит олганлик учун жиноий жавобгарликнинг белгиланганлиги унинг аҳамияти қай даражада юқори эканлигини кўрсатмоқда.


Россия Федерацияси Жиноят кодексининг 176 моддасида ноқонуний кредит олганлик учун жавобгарлик масаласи белгиланган. Ноқонуний кредит олиш-якка тартибдаги тадбиркор ёки ташкилот раҳбари томонидан кредит ёки имтиёзли кредит олиш мақсадида кредит ташкилоти ёки банкка ўзининг хўжалик ёки иқтисодий ҳолати тўғрисида ёлғон маълумотлар тақдим этиш асосида кредит олинган бўлса ҳамда ушбу ҳаракатлар жиддий зарар етишига сабаб бўлса – икки юз минг рубл ёки судланувчининг охирги ўн саккиз ойликкача бўлган иш ҳақи мидорида жарима, ёки тўрт ойдан олти ойгача қамоқ, ёки беш йилгача озодликдан маҳрум этишга сабаб бўлади. Давлат мақсадли кредитини ноқонуний равишда олиш ва белгиланмаган мақсадда фойдаланиш агар ушбу ҳаракатлар давлат, ташкилотлар ёки фуқароларга жиддий зарар етказишга сабаб бўлса- Юз минг рублдан уч юз минг рублгача жарима, судланувчининг охирги бир йиллик ёки икки йиллик иш ҳақи миқдорида жарима ёки икки йилдан беш йилгача озодликдан маҳрум этишга сабаб бўлади.


Россия Федерацияси қонунчилигига ушбу жавобгарлик турларининг киритилиши кредит муносабатлари доирасида вужудга келадиган ҳуқуқбузарликларни камайишига ижобий таъсир кўрсатмоқда.


Кредит муносабатларини ҳуқуқий тартибга солишни Украина мамлакати мисолида таҳлил қиладиган бўлсак. Украинада кредит муносабатлари Украина Фуқаролик кодекси, тижорат банклари фаолиятига оид қонунлар, “ Ипотека кредити, тўпланган қарзлар ва ипотека сертификати тўғрисида”ги қонун ҳамда Украина Миллий банки бошқаруви томонидан чиқариладиган норматив ҳужжатлар билан тартибга солинади.


Украинада мижозларга иқтисодиёт ва хўжалик соҳасида банк, тижорат,лизинг, ипотека ва бошқа турдаги кредитлар берилиши мумкин. Банк кредити – кредит шартномаси асосида банклар томонидан жисмоний ва юридик ва жисмоний шахсларга бериладиган кредит туридир.


Украина Фуқаролик кодексининг 1054 моддасига кўра, кредит шартномасига асосан банк ёки бошқа молия ташкилоти шартномада кўрсатилган миқдорда ва шартларда пул маблағини ўтказишга мажбур кредит олувчи эса кредит суммасини қайтаришга ва кредит суммасини қайтаришга мажбурдир.







Украинада бир неча мустақил асосларга кўра таснифланадиган банк кредитининг қуйидаги турлари мавжуд.

1) қайтариш муддатига кўра : 

- қисқа муддатли - 1 йилгача :

- ўртача муддатли - 3 йилгача :

- узоқ муддатли -      3 йилдан ортиқ муддатга ; 

2) кредит таъминотига кўра :
-  таъминланган ( гаров, кафиллик, кафолат, суғурта ва бошқа) ;
- таъминланмаган ( бланкали) ;

3) Риск (таваккалчилик) даражасига кўра :

· Стандарт

· Назорат остида

· Субстандарт

· Шубҳали

· Қадрсиз.

4) Кредит тақдим этилиш методига кўра:
· Бирданига кредит чиққан заҳотиёқ тўланадиган кредит;
· Кредит шартномасига кўра бўлиб бўлиб тўланадиган кредит;
5) Кредит қарзини узиш муддатига кўра:

· Тезкор -  тезда, ўзвақтидан кечиктирмай;

· Шартномадан белгиланган вақтидан илгари;

· Шартномада белгиланган вақтидан кейин;

· Шартномада белгиланган вақтидан кечиктириб тўланадиган кредитлар.


Ҳозирги кунда жадаллик билан ривожланаётган, кредитнинг алоҳида тури бўлмиш,  истеъмол кредити хорижий мамлакатларда ҳуқуқий жиҳатдан тартибга солиниши масаласини кўриб чиқамиз.


Ғарб давлатлари юрисдикциясида истеъмол кредитини ҳуқуқий тартибга солиш масаласи қонунчилик доирасида етарлича мустаҳкамланган ҳамда катта амалий тажриба мавжуд. Жумладан АҚШда ушбу муносабатларни тартибга солиш мақсадида федерал даражадаги қонунлар (масалан Consumer Credit Protection Act, Truth in Lending Act, Fair Credit Reporting Act, Fair Credit Billing Act, Equal Credit Opportunity Act, The Fair Credit Debt Collection Act)қабул қилингани бунинг исботидир.


Мазкур норматив-ҳуқуқий ҳужжатлар ичида The Uniform Consumer Credit Code ( истеъмол кредити бўйича ягона кодекс) ўзининг аҳамияти жиҳатидан ажралиб туради. Дастлаб ушбу кодекс фақатгина етти та штат томонидан қабул қилинган. Ушбу The Uniform Consumer Credit Code нинг асосий мақсади истеъмолчиларни ҳимоя қилиш, кредит олувчиларга ҳуқуқий кафолатлар бериш, кредит олувчиларга адолатли хизмат кўрсатилишини таъминлаш ҳамда кредит беришни тартибга солиш ҳисобланади.


Шунингдек, Европа иттифоқи давлатларида 2002/65/EC сонли директива қабул қилинган бўлиб ушбу ҳужжат ва у асосида қабул қилинган актлар асосида истеъмол кредити тартибга солинади. Дунё мамлакатлари ичида истеъмол кредити ажратиш бўйича АҚШ банклари етакчи ўрин эгаллайди. Европа мамлакатлари ичида эса Германия истеъмол кредити ажратишда етакчи мамлакат ҳисобланади.

Банк кредит тизими ривожланган Россия, АҚШ, Украина давлатлари қонунчилигини таҳлил қилган ҳолда хулоса қиладиган бўлсак. Мазкур мамлакатларда кредит тизимини тартибга солувчи норматив ҳуқуқий ҳужжатлар, ушбу соҳани тартибга солувчи Марказий банкнинг самарали фаолият кўрсатаётганлиги ҳамда ушбу муносабатларни бузганлиги учун жавобгарлик масаласининг белгиланганлиги кредит соҳасининг ривожланишиги туртки бўлмоқда. Буни биз АҚШда ушбу соҳада  федерал даражадаги қонунлар Consumer Credit Protection Act, Truth in Lending Act, Fair Credit Reporting Act, Fair Credit Billing Act, Equal Credit Opportunity Act, The Fair Credit Debt Collection Actнинг қабул қилиниши ҳамда Россия Федерациясида ноқонуний кредит олганлик учун маъмурий ҳуқуқбузарлик ва жиноят кодексларида жавобгарликнинг белгиланганида кўришимиз мумкин.
Хулоса ва тавсиялар


Бозор иқтисодиётига асосланган ҳуқуқий демократик давлат қурилаётган шароитда барча соҳа, тармоқлар сингари тижорат банклари томонидан банк кредитини ажратишни ҳам такомиллаштириб бориш замон талабидир. Банклар мамлакат иқтисодиётининг ҳолатига катта таъсир кўрсатиб, айнан бир соҳага мақсадли кредит ажрата туриб мамлакатда ушбу соҳанинг ривожланишига катта имконият яратади ёки аҳолининг эҳтиёжларидан келиб чиқиб истеъмол кредитлари ажратиши натижасида аҳолининг турмуш тарзи яхшиланишига катта ёрдам кўрсатади. Шу ўринда айтиш лозимки, амалиётда тижорат банклари томонидан ажратилган кредитларнинг ўз вақтида қайтарилмаслиги, банк кредитининг ривожланиши ҳамда тижорат банкларининг молиявий ҳолатига салбий таъсир кўрсатмоқда. 
Республикамизда мавжуд бўлган банк, кредит соҳасини тартибга солишга қаратилган қонунчилик базаси ҳамда банк кредити ривожланган мамлакатларнинг қонунчилигини таҳлил қилган ҳолда банк кредитини ҳуқуқий тартибга солишни такомиллаштириш бўйича қуйидаги таклифларни ишлаб чиқдик:

1. Бизга маълумки, ҳозирги кунда амалиётда ноқонуний кредит олиш ҳолатлари кўпайган бу эса ўз навбатида тижорат банклари молиявий аҳволининг ёмонлашуви ҳамда давлат ва фуқаролар манфаатларининг бузилишига олиб келмоқда. Мазкур турдаги ҳуқуқбузарликларнинг олдини олиш ҳамда кредиторларнинг ҳуқуқларини ҳимоя қилинишини кучайтириш мақсадида Ўзбекистон Республикаси Маъмурий Жавобгарлик тўғрисидаги кодексига янги норма киритса мақсадга мувофиқ бўлар эди. Жумладан, 1765 модда(ноқонуний кредит олганлик учун жавобгарлик) деб киритилса микрокредитлар бўйича низолар камаярди. Яъни, ушбу модда ноқонуний кредит олганлик учун жавобгарлик деб номланиб, кредит олувчилар томонидан сохта ҳужжатлар асосида, мақсадсиз ёки бошқа мақсадларда кредит кредит олганлик учун маъмурий жарима қўллашни назарда тутади. Мазкур модданинг қабул қилиниши  амалиётда мақсадли кредитларни сохта ҳужжатлар асосида бошқа мақсадларда олишни олдини оларди ҳамда банк кредит портфелининг яхшиланишига хизмат қилган бўлар эди.
2. Кредит соҳасидаги ҳуқуқбузарликларнинг олдини олиш жамият ва давлат манфаатларини  ҳимоя қилинишини кучайтириш мақсадида Ўзбекистон Республикаси жиноят кодексига янги норма киритса мақсадга мувофиқ бўлар эди. Ушбу модда катта миқдордаги ноқонуний кредитлар олинганда давлат ва жамият манфаатларига анча миқдордаги зарар етказганлик учун жавобгарликни назарда тутади. Ушбу модданинг амалиётга тадбиқ этилиши натижасида йирик миқдордаги мақсадли кредитларнинг юридик шахслар томонидан ноқонуний ўзлаштиришини олди олинган бўлар эди.

3. Кредит соҳасида тижорат банкларининг манфаатларини ҳуқуқий жиҳатдан ҳимоя қилишни янада такомиллаштириш мақсадида кредитнинг таъминланганлиги  учун юқори ликвидлиликка эга бўлган воситаларни қабул  қилиш  ва уларнинг  қийматини  тўғри баҳолаш лозим.  Бунинг учун эса гаров мулкини баҳолашда катта рол ўйнайдиган баҳолаш ташкилотларининг жавобгарлигини ошириш лозим. Жумладан, баҳолаш ташкилоти томонидан йирик обектлар баҳоланганда улар томонидан берилган хулосалар рад этиб бўлмайдиган асослар билан исботланса мақсадга мувофиқ бўлар эди. Шунингдек, банк филиалида баҳолаш бўйича алоҳида ходим ишчи ўрнининг жорий этилиши кредитлар таъминотининг яхшиланишига туртки бўлар эди.

4. Барчага маълумки, банк томонидан кредит беришда гаровга мол-мулк қўйилганда ушбу гаров нарсаси тарафлар ўртасидаги баҳолаш келишувига асосан нархланади. Шу келишувга асосан, агарда мижоз томонидан олинган кредит ёки унга ҳисобланган пул суммаси ўз вақтида қайтарилмаса ундирув гаров нарсасига нисбатан қаратилади. Амалиётда кўришимиз мумкинки, судлар томонидан ундирув гаров нарсасига қаратилганда, одатда мулк суд томонидан қайта баҳоланганда келишувдагига нисбатан юқори баҳоланмоқда. Мазкур мулк эса банк томонидан ауксионга қўйилганда белгиланган суммадан анча паст нархда сотилмоқда. Бу эса тижорат банкларининг зарар кўришига кредит суммаси қисман ундирилмай қолишига олиб келади. Мазкур ҳолатларнинг олдини олиш мақсадида мижоз билан тузиладиган гаров нарсасини баҳолаш келишувининг ҳуқуқий мақомини оширилса, судлар томонидан иш кўрилганда баҳолаш келишувини алоҳида далил сифатида кўриб чиқилса мақсадга мувофиқ бўлар эди.
5.  Бизга маълумки, мамлакатимизда кичик бизнес ва хусусий тадбиркорликни ривожлантириш мақсадида Ўзбекистон Республикаси Президентининг “Банк тизимини янада эркинлаштириш ва ислоҳ қилиш борасидаги чора-тадбирлар тўғрисида” 2000 йил 21 мартдаги ПФ-2564-сон Фармони ва бунинг асосида қабул қилинган Вазирлар Маҳкамасининг “Тижорат банкларининг кичик тадбиркорликни ривожлантиришда қатнашишини рағбатлантиришга доир қўшимча чора-тадбирлар тўғрисида” ги  Қарорига асосан 
кичик бизнес ва хусусий тадбиркорлик соҳасини ривожлантириш мақсадида уларга имтиёзли кредитлар ажратиш учун “Имтиёзли кредит бериш махсус жамғармаси” ташкил этилган. Тижорат банклари эса бу жамғармадан берилган  имтиёзли кредитларнинг фойдасидан тўланадиган солиқдан 2011 йилнинг 01 апрелидан 2016 йилнинг 01 январига қадар озод этилган.

Жамғарма маблағлари устувор равишда кичик бизнес ва хусусий тадбиркорлик соҳасидаги юқори технологияли ва инновация лойиҳаларини, узоқ ва бориш қийин бўлган туманларда, шунингдек меҳнат ресурслари ортиқча бўлган туманлар ва шаҳарларда жойлашган ишлаб чиқариш микрофирмаларини, кичик корхоналарни, деҳқон ва фермер хўжаликларини молиялаштириш учун ажратилади.  





Банкларнинг кичик бизнес субектларини кредитлаш жараёнини тезлаштириш мақсадида ҳамда банк тизимида рақобат муҳитини ривожлантириш учун ўз кредит фаолиятида кичик бизнес ва хусусий тадбиркорликка ажратиладиган имтиёзли кредитлар миқдори 50 фоиз ва ундан кўп бўлган банкларни имтиёзли солиққа тортиш тизимини жорий қилиш зарур. Чунки, банклар асосан мижозларга имтиёзли кредит бериш билан шуғулланадилар. Шу сабабли, аксарият ҳолларда банк даромад ўрнига зарар кўриб ишлаши мумкин. Юқоридаги тизим банкларни бундай оғир ҳолатдан ҳалос этган бўлар эди.

